APOCALIPSIS 1:1 i APOCALIPSIS 1:4-5

APOCALIPSIS
O REVELACION A SAN JUAN

1Che co jae Juan. Che co jae Jesucristo
jembiocui. Tumpa uicuaaca Jesucristo pe
imambae uyeyapota vae. Jare Jesucristo ombou
angel uyeyocui chupe vae umimbeu vaera cheve,
che amimbeu-yuapi ye vaera Jesucristo
jembiocui reta pe.

2 Cua aicuatia vae Tumpa ifiee co. Jesucristo
etei umimbeu cheve cua. Che aecha cua opaete.

3 Cua amimbeu peve ndei uyeyapo mbove. Cua
umingueta vae reta jare cua uyandu vae reta
uyeroviata co, uyapo reta yave Tumpa jei vae cua
pe aicuatia vae. Echa'a uyaro ma ara reta cua
amimbeu peve vae uyeyapo vaera.

Siete tenta guasu Asia pegua pe uyembatimbati vae
retape

4-5 Che aicuatia ai cua tupapire pepurugtiirovia
vae siete tenta guasu Asia pegua pe
piyembatimbati vae reta pe. Tumpa jare Espiritu
Santo siete jembiapo glinoi vae - jae Tumpa
iguapia jovai oi - jare Jesucristo tumee peve
ipiacavi jare ipiacatu. Tumpa iyipi giiive jare
aflave jecuaefio ico. Jare jae jecuae oita. Jesucristo
co jae jecuaefio umimbeu cavi Tumpa regua vae.
Jae tenonde voi icove ye ou umanocue vae reta
ipite gli. Jae co opaete ivi pegua reta juvicha
guasu reta Juvicha. Jae yanderau jare umbai
opaete yanembaeyoa reta jugtii pe.

6Jare yandeapo mburuvicha guasu retara jare
sacerdote retard yayeyocui vaera Tumpa pe - jae
co Jesucristo Tu. Jesucristo tuyembiadoraca jare
tuguinol opaete mbaepuere jaefio mai pegua.
Amén. .

7Mase, jae outa amapitu reve, jare opaete vae
uechata. Israel pegua reta vi uechata. Echa'a
Israel pegua reta uicutuca. Jare opaete jocua ivi
pegua reta ipiatiti eteta jese. Cuarai tuyeyapo.
Amén,.

8 —Che co jae Alfa jare Omega jee vae —jei
yandeYa Tumpa—. Che co jae tenondegua vae
jare taicuegua vae. Che co jae afiave jare iyipi
guive ico vae. Che co jae jecuae oita vae. Che co
jae opaete mbaepuere guinoi vae —jei.

Juan uecha cuimbaerd uyeyapo vae

9Che co jae periquei Juan, Jesus re yarovia
ramo. Che vi aiporara ai pe reta rami Tumpa
iporoyocuia jeco pegua, jare chepiaguasu pe reta
pepiaguasu rami.

Che aiivii mbite pe ol vae Patmos jee vae pe
penti peresord Tumpa ifiee amimbeu jare Jesus
regua chemiari ramo.

10 Espiritu Santo imbaepuere rupi afievae
domingo ara pe, jare ayandu cheraicue coti fiee
jiapu ete vae. Jiapu penti trompeta rami.

HTare fiee jei:

—Che co jae Alfa jare Omega jee vae. Che co jae
tenondegua vae jare taicuegua vae.

Jayave jei:

—Icuatia penti tupapire pe ndeechata vae.
Jayave emondo tupapire upurugiirovia vae siete
tenta guasu Asia pegua pe uyembatimbati vae

reta pe. Emondo Efeso pe, jare Esmirna pe, jare
Pérgamo pe, jare Tiatira pe, jare Sardis pe, jare
Filadelfia pe, jare Laodicea pe —jei cheve.

12Jayave ayerova aecha vaera chemingueta
vae. Jare ayerova amae yave, aecha siete vela
iguapica oro pegua reta.

13Jare aecha jocua siete vela iguapica reta ipite
pe penti cuimbae. Cuimbaera uyeyapo vae echa
cheve. Glinoi temimonde pucu ipi rupi uvdae vae.
Jare ipitia rupi aecha giiinoi penti cuacuaa oro
pegua.

1414 11 ovecha-raagiie ti vae rami echa cheve. Ti
asi coroiti asi vae rami. Jare jesa tata jendi oi vae

rami co. )
15Ipi bronce uyembacu yave tata pe uyepiro

ete vae rami echa cheve. Jare uyemingueta yave,
ifiee jiapu ete i guasu jiapu rami.

16Jae guiinoi siete yasitata reta ipo iyacata pe,
jare iyuru gui o€ penti quisepucu jaimbeyovai
vae. Jova jembipe ete guarasi ara mbite yave
jembipe rami.

177Tare aecha yave, aa jae jovai cuimbae umano
vae rami. Jayave jae ofiono ipo iyacata cheré jare
jei cheve:

—Agtuiye equiye. Che co jae tenondegua vae
jare taicuegua vae —jei—.

18 Che co jae jecuaefio ico vae. Amano, érei,
mase, afiave aico jaefio mai pegua. Jare che anoi
mbaepuere mano jare cafiitei re —jei—.

19Icuatia opaete mbaembae ndeecha vae regua
jare emimbeu mbae re uyemijaanga jocua
mbaembae. Jucuardi nemimbeuta mbae taicue
rupi uyeyapota vae —jei cheve—.

20 Taicuaaca ndeve mbae re uyemijaanga siete
yasitata reta chepo cheacata pe ndeecha vae jare
mbae re uyemijaanga siete vela iguapica oro
pegua reta. Siete yasitata reta uyemijaanga siete
angel reta re. Jocua siete angel reta uyeyocui
upuruglirovia vae jocua siete tenta guasu reta pe
uyembatimbati vae reta pe. Jare siete vela
iguapica reta uyemijaanga upurugiirovia vae
jocua siete tenta guasu reta pe uyembatimbati
vaeretare —jei—.

2

Nee Efeso peguara

1Tcuatia dngel upurugtiirovia vae Efeso pe
uyembati vae reta pe uyeyocui vae pe cuarai:
‘Cua jei siete yasitata reta ipo iyacata pe uipisi vae
- jae siete vela iguapica oro pegua reta ipite pe
uguata vae co:

2 Che aicuaa peparaviqui. Tanta peparaviqui
jare pepiaguasu vi. Pifiemiiru'd icavi mbae vae
uyapo vae reta ndive. Ime pepite pe fiugiiinoi
jocua “Che co jae Jesus jemimondo” jei vae reta.
Erei jae reta Jesus jemimondo reta'd co. Jare pe
reta peeca picuaa vaera afietete ra co Jesus
jemimondo reta. Jare afiave picuaa iyapu reta co.

3Jare pe reta cherau ramo, pepiaguasu jare
pemiaguanta pecueri mbae reve.

4 Erei chepuere pumbijeco mbae re. Jae co cua:
Cherau'a ma tenonde yave cherause vae rami.

5Jderamo pemandua quirdi tenonde yave
cherau ete. Peeya piyemingueta icavi mbae vae
pepia pe oi vae, jare piyapo ye mbaraviqui reta



APOCALIPSIS 2:6 v APOCALIPSIS 2:11

tenonde yave piyapose vae rami. Echa'd peeya'a
yave piyemingueta icavi mbae vae pepia pe ol
vae, aata imambae pepi jare ambisirita pevela
iguapica jenda gui.

6 Erei ayerovia cua re: Nicolaita reta uyapo vae
icavi'd peve. Echa'd jocua icavi'a ete vi cheve.

7Uipota uyandu vae tuyapisaca Espiritu Santo
upuruguiirovia vae uyembatimbati vae reta pe jel
vae re. Upurumiamiri vae pe ameeta jou vaera
jocua ivira tecove umee vae gui. Jocua ivira ime
paraiso mbite pe oi. Joco pe ico Tumpa.’

Jucuardi icuatia —jei—.

Nee Esmirna peguard

8Jare icuatia dngel upurugiiirovia vae Esmirna
pe uyembati vae reta pe uyeyocui vae pe cuarai:
‘Cua jeijocua tenondegua vae jare taicuegua vae -
jae umano, érei icove ye:

9 Che aicuaa peparaviqui jare quirdi piporara
jare peparavete (€rei picocatu co Tumpa coti).
Aicuaa vi quirdi jocua judio-raanga reta jei icavi
mbae vae pecoti. Yepe téijeireta: Ore co jae judio
reta, érei jae'd co. Echa'a jae reta uyapo Satanas
jembiapo.

10 Agiiiye pequiye piporarata vae gii. Mase, afla
guasu pefionocata amocue pe reta peresoriru pe,
uyecuaa vaerad pepuruglirovia afietete ra. Jare
piporarata diez ara pegua. Jecuaerio perovia
cheré, yepe téi aramoi pemanota pepuruguirovia
jeco pegua. Jucuardi yave, ameeta peve tecove
opa mbae vae.

11 Uipota uyandu vae tuyapisaca Espiritu Santo
upuruguiirovia vae uyembatimbati vae reta pe jel

vae re. Upurumiamiri vae re ndarau etei
mbaepuere giinol mano mocuia.’
Jucuaradi icuatia —jei—.

Nee Pérgamo peguard

12Jare icuatia dngel upurugtiirovia vae Pérgamo
pe uyembati vae reta pe uyeyocui vae pe cuarai:
‘Cua jei quisepucu jaimbeyovai vae giiinoi vae:

13 Aicuaa peparaviqui jare quiape pico. Echa'a
perenta guasu pe jeta ete vae uyapo Satanas
jembiapo. Erei pe reta jecuaefio picuaaca quirai
perovia cheré. Peeya'a etei pepuruglirovia, yepe
téi yavai ete peve jocua ara reta pe Antipas
uyeyucaca pepite pe yave. Antipas uyeyucaca,
chemimbeu cavi ramo. Echa'a Satanas eteiico
perenta guasu pe.

14 Erei chepuere pumbijeco mbovi mbaembae
re. Echa'a ime pepite pe fiugtiinoi Balaam
iporomboe gliirovia vae reta. Balaam omboe
Balac quirai ipuere umbiavai Israel pegua reta.
Echa'a jae reta umbipi jou tembiu tumpa-raanga
reta pe ufiemee vae jare uyapo aguasa.

15Jae ramifio vi ime pepite pe fiugliinoi
nicolaita reta iporomboe glirovia vae reta, jare
jocua moromboe icavi'a ete cheve.

16 Jderamo peeya piyemingueta icavi mbae vae
pepia pe oivae. Peeya'a yave, aata pepi imambae
jare afierarota jae reta ndive. Aiporuta jese reta
quisepucu cheyuru giii o€ vae.

17Uipota uyandu vae tuyapisaca Espiritu Santo
upuruguiirovia vae uyembatimbati vae reta pe jel
vae re. Upurumiamiri vae pe ameeta jocua mana
uyecuaa mbae vae. Ameeta vi chupe penti ita ti

vae. Jocua ita re ime penti tee ipiau vae uyecuatia
o0i. Jaefio ameeta ita chupe vae uicuaata jocua
tee.’

Jucuardiicuatia —jei—.

Nee Tiatira peguarda

18Jare icuatia dngel upurugtirovia vae Tiatira
pe uyembati vae reta pe uyeyocui vae pe cuarai:
‘Cua jei Tumpa Tai. Jae jesa tata jendi o vae rami
Co, jare ipi bronce uyembacu yave tata pe
uyepiro ete vae rami:

19 Che aicuaa peparaviqui jare pepuruau jare
pepuruguirovia jare quirdi piyeyocui cheve jare
pepiaguasu. Jare jecuaefio peparaviqui tanta.
Afiete co, tenonde yave peparaviqui tanta, érei
taicue rupi peparaviqui tanta ete.

20 Erei chepuere pumbijeco cua re: Pemaefio
jocua cuiia Jezabel jee vae re oporomboe vaera
pepite pe. Jae jei jae co penti cufia Tumpa ifiee
umimbeu vae. Erei jae umbitavi cherembiocui
reta. Echa'd jae umimbeu chupe reta uyapo vaera
aguasa jare jou vaera tembiu tumpa-raanga reta
pe uiiemee vae.

21Jare amee ma ara reta jocua cufia pe ueya
vaerd iyemingueta icavi mbae vae ipia pe oi vae,
agliiye vaerd uyapo aguasa. Erei jecuaefio uyapo
jocuaicavi mbae vae.

22 Mase, amimbaerasita jocua cufla, jare
aiporaraca eteta jae ndive menda re uyuvanga
vae reta pe, ueya'a reta yave icavi mbae vae jae
ndive uyapo vae.

23Jare ayucata jocua cufia imembi reta, jare
opaete upurugtirovia vae uyembatimbati vae

reta uicuaata quirdi che aicuaa opaete vae
lyemingueta ipia pe ol vae. Jare ameeta peve
penti penti mbae piyapo vae rupi.

24-25 Frej tae peve cua: Cua refio pumbijeco. Erei
pifiemimirdta mburuguirovia penoi vae re che
ayu ye regua. (Cuarai chemiari ai upuruguirovia
vae Tiatira pegua jocua cufia iporomboe glirovia
mbae vae reta pe. Echa'a jae reta uicuaa'a
Satandas iporomboe uyecuaa mbae vae jei chupe
vae.)

26 Upurumiamiri vae pe ameeta mbaepuere
ipuere vaera oyocui ivi pegua reta, jecuaefio yave
uyapo cheparaviqui.

277are oyocuita penti popoca fierro pegua pe.
Guinoita mbaepuere jese reta mbaepuere penoi
pembiperasoraso vaera penti iru fiaeu pegua vae
rami. Echa'd cheRu umee cheve etei cua nunga
mbaepuere.

28 Jare ameeta chupe yasitata neimbove asi
uyecuaa vae.

29 Uipota uyandu vae tuyapisaca Espiritu Santo
upurugiirovia vae uyembatimbati vae reta pe jel
vaere.’

Jucuaradi icuatia —jei—.

3

Nee Sardis peguard

1Jare icuatia dngel upurugtiirovia vae Sardis pe
uyembati vae reta pe uyeyocui vae pe cuarai:
‘Cua jeijocua siete yasitata reta giiinoi vae - jae co
Espiritu Santo siete jembiapo glinoi vae uyeyocui
chupe vae:

Che aicuaa peparaviqui. Iru vae reta jei téi
picove catu co, érei picove catu'd co Tumpa coti.

2 Pifiemoa ngatu jare pifiemimirata jocua imefio
penoi vae re. Echa'ad pepirdta'a etei jese. Piyapo'a
mbaraviqui Tumpa uipota piyapo vaera vae.

3 Jaeramo pemandda Tumpa umee peve vae re
jare quirdi piyapisaca jese. Pifiemimirdta jocua re,
jare peeya piyemingueta icavi mbae vae pepia pe
ol vae. Echa'd pifiemoa ngatu'a yave, aata pepi
imambae penti imonda vae uique o pe rami, jare
ndarau picuaa quirdi yave ra aata pepi.

4Ime mbovi Sardis pegua uyapo'a icavi mbae
vae reta. Jae reta uguatata che ndive jemimonde
tivae reve icavi vae uyapo vae ramo.

5 Upurumiamiri vae pe ameeta temimonde ti
vae omonde vaer3d, jare ndarau ambai jee libro
tecove opa mbae vae pegua giii. Aicuaacata
cheRu jare angel cheRu pe uyeyocui vae reta
jovaque jae co chembae.

6 Uipota uyandu vae tuyapisaca Espiritu Santo
upuruglirovia vae uyembatimbati vae reta pe jel
vaere.’

Jucuaradiicuatia —jei—.

Nee Filadelfia peguara

7Jare icuatia dngel upuruguirovia vae Filadelfia
pe uyembati vae reta pe uyeyocui vae pe cuardi:
‘Cua jeilyoa mbae vae. Jae co afiete vae jei vae.
Jae giinoi mbaepuere Tumpa umee David pe
vae. Jocua mbaepuere penti onque illave rami co.
Echa'd jae uipea yave penti onque, mbaeti quia
ipuere uyuquenda ye. Jae ramifio vi jae

uyuquenda yave penti onque, mbaeti quia ipuere
uipea ye:

8 Che aicuaa peparaviqui. Mase, aechaca ma
peve penti onque uyepea oi vae. Mbaeti quia
ipuere uyuquenda jocua onque. Pembaepuere
michi co, érei piyapo che jae peve piyapo vaera
vae jare checuacu'a.

9Ime pepite pe fugliinoi jocua uyapo Satanas
jembiapo vae reta. Yepe téijeireta: Ore co jae
judio reta, rei jae'a co. Iyapu reta. Mase, ayapota
chupe reta yuguiraa vaera uyeatica perovai, jare
aicuaacata chupe reta che puau co.

10 Piyapo che jae peve piyapo vaera vae
pepiaguasu reve ramo, che puepita opaete ivi pe
yuguireco vae reta uiporarata vae gui.

11 Mase, aa yeta imambae. Pifiemimirdta
mburuglirovia penoi vae re, agliye vaera iru vae
pe ufiemee ndecorona ndegtii.

12 Upurumiamiri vae pe ameeta ico vaera
cheTumpa jo pe, jare ndarau etei o€ chugti.
Guinoita mbaepuere tuicha vae penti oquita
ipirdta ete vae rami. Jare aicuatiata jese
cheTumpa jee jare cheTumpa jenta guasu jee -
jae co Jerusalén ipiau vae cheTumpa ombouta
ara gui vae. Jae ramifio vi aicuatiata jese cheree
ipiau vae.

13 Uipota uyandu vae tuyapisaca Espiritu Santo
upuruguirovia vae uyembatimbati vae reta pe jel
vaere.

Jucuardi icuatia —jei—.

Nee Laodicea peguara

14Jare icuatia dngel upurugiiirovia vae
Laodicea pe uyembati vae reta pe uyeyocui vae
pe cuardi: ‘Cua jeijocua Amén jee vae. Jae
jecuaefio umimbeu cavi afiete vae Tumpa regua.
Jae co opaete Tumpa uyapo vae iYa:

15 Che aicuaa peparaviqui, jare quirai
chemitaréi'a jare cherau'a. Icavita téi co cheve
chemitaréi yave ani cherau yave.

16 Chemitaréi'd jare cherau'a. Jderamo
pomombota, penti cuimbae tembiu uyue mbae
vae iyuru gui omombo rami.

17Echa'a pe reta pere cuardi: Yaicocatu co. Jeta
mbaembae fianoi. Mbaeti etei mbae uata
yandeve. Jucuardi pere. Erei picuaa'a quirdi
pepiatiti ete, jare peparavete, jare peresa mbae,
jare penani.

18 Che pumbiaracuaa pegua vaera chegii oro
tata pe uyembichiriri iquiacue oé vaerd chugui
vae, picocatu vaerd, jare temimonde tivae
peremimonder3, aguiye vaerd penani yave
pemara. Jae ramifio vi che pumbiaracuaa pifiono
vaerd moa peresa pe pepuere vaera pemae.

19 Che aiporaraca aau vae pe, amboe vaera.
Jaeramo pifiemiatangatu jare peeya piyemingueta
icavi mbae vae pepia pe oi vae.

20 Mase, che ayemboi ai onque pe jare ambopu
ai onque. Ime yave quia chifiee uyandu vae,
uipea yave onque, aiqueta acaru vaerad jae ndive,
jare jae ucaruta che ndive.

21 Upurumiamiri vae pe ameeta uguapi vaera
che ndive cheguapia pe. Echa'a che vi
apurumiamiri jare aguapi cheRu ndive iguapia
pe.

22 Uipota uyandu vae tuyapisaca Espiritu Santo
upuruguiirovia vae uyembatimbati vae reta pe jel
vaere.’

Jucuarai icuatia —jei.

4

Ara pe flugtiinoi vae reta umbiadora yandeYa

1Cuajaicue rupi amae jare aecha penti onque
uyepea ol ara pe. Jare fiee tenonde yave ayandu
vae jei cheve. Penti trompeta rami ifieedta reve
jei cheve:

—Iyupi cua pe jare aechacata ndeve mbaembae
uyeyapota vae.

2Jare jupivoifio Espiritu Santo imbaepuere rupi
aecha penti guapia ara pe jare quia uguapi ol
guapia pe.

3Jare joco pe uguapi oi vae ita ipOra ete vae reta
jaspe jare cornalina jee vae echa cheve. Jare
aecha penti yii jocua guapia lyipi rupi. Jare yii ita
ipOra ete vae esmeralda jee vae echa cheve.

4Jare aecha jocua guapia iyipi rupiiru
veinticuatro guapia reta. Jare aecha jocua guapia
reta pe uguapi fiugliinoi veinticuatro tenondegua
reta. Omonde reta temimonde ti vae jare ifidcare
glinoi reta corona oro pegua.

>Jare jocua guapia glii ou ama uvera rami vae.
Jare ayandu jiapu vae reta. Jare aecha jocua
guapia jovai siete lampara jendi fiugiiinoi vae reta.
Jae co Espiritu Santo siete jembiapo guinoi vae.

6Jare jocua guapia jovai aecha vi i guasu rami
vae, érei vidrio pegua echa cheve. Jare jocua
guapia iyipi pe etei aecha irundi mbaembae icove

vae reta. Jae reta giinoi jeta jesa ipuere vaera
umae jenonde jare jaicue uyerova mbae reve.

7Jare penti jocua icove vae penti yaguapita
echa. Jare Tru icove vae penti toro echa. Jare iru
icove vae jova cuimbae jova echa. Jare iru icove
vae penti gliiraquee tuicha vae uveve oi vae echa.

8 Jare penti penti jocua irundi mbaembae icove
vae reta gliinoi seis ipepo reta, jare jete rupi
glinoi jeta jesa. Jare jecuaefio jei reta:

—YandeYa Tumpa opaete mbaepuere giiinoi
vae iyoa mbae etei co. Jae 1yipi gliive jare afiave
jecuaefio ico. Jare jae jecuae oita.

Jucuardi jei reta ara rupi jare pitu rupi.
Uputuu'a etei reta.

9Jare jocua mbaembae icove vae reta
umbiadora jocua guapia pe uguapi vae jecuaerio
ico vae, jare umee yasurupai chupe.

10Jare jocua veinticuatro tenondegua reta
uyeatica jocua guapia pe uguapi vae jecuaefio ico
vae jovai umbiadora vaerd, jare ofiono reta
icorona jocua guapia jovai, jare jei reta:

11 —Jupi co nde nenoi vaera opaete yembiadora
jare mbaepuere, oreYa Tumpa. Echa'd nde
ndiyapo opaete mbaembae. Opaete mbaembae
uyeyapo nde ndere vae rupi —jei reta.

S

Tupapire jare Ovecha-rai

1Jare aecha penti libro guapia pe uguapi vae
ipo iyacata pe. Jocua libro giiinoi uyecuatiacue
japipe rupi jare icupe rupi, jare uyeyuquenda o1.

Guinoi siete yemboyaa, aguiiye vaera quia uipea
umingueta.

ZJare aecha penti dngel ipirdta vae, jare dngel
ifieedtareve jei'

—¢Ime pa quia jupi co cua libro uipea vaera
vae? ¢Ime pa quia jupi co cua libro iyemboyaa
uequi vaerd vae? —jei.

3Jare mbaeti co jocua libro ipuere uipea vae
ara pe jare ivi pe jare ivigli pe. Mbaeti co quia
ipuere umae jese.

4Jare ayao ete. Echa'd mbaeti quia ufievée jupi
libro uipea umingueta vaera vae. Mbaeti quia
ufievde jupi libro re umae vaera vae.

5>Jayave penti tenondegua vae jei cheve:

—Agtuiye iyao. Mase, Juda ifiemofiaa reta pegua
Yaguapita jee vae - jae co David Iyipi jee vae -
upurumiamiri ma uequi vaerad jocua siete libro
iyemboyaa jare uipea vaera tupapire —jei.

6Jare aecha penti Ovecha-rai. Uyeyucaca echa
cheve. Uyemboi o1 jocua guapia jare jocua irundi
mbaembae icove vae reta ipau pe, jocua
tenondegua reta ipite pe. Jae gliinoi siete jati jare
siete jesa - jae co Espiritu Santo siete jembiapo
glinoi vae opaete ivi rupi uyemondoca vae.

7Jare jocua Ovecha-rai oo uequi libro guapia pe
uguapi vae ipo iyacata gui.

8Jare libro gliinoi ma yave, jocua irundi
mbaembae icove vae reta jare jocua veinticuatro
tenondegua reta uyeatica Ovecha-rai jovai. Penti
penti giiinoi arpa jare mbae ipiche cavi vae tinee
ol copa oro pegua pe. Jocua mbae ipiche cavi vae

ufiefiono tee Tumpa peguard vae reta iyerure reta
co.

9Jare jae reta ucanta penti canta ipiau vae.
Ucanta cuarai:

—Jupi co nde nenoi vaera jocua libro. Jupi co
nde ndeequi vaera jocua libro iyemboyaa reta.
Echa'd nde ndiyeyucaca jare ndeepi Tumpa
imbae retard nderugtii rupi opaete ivi ambiembie
pegua reta ipite gui.

10Tare ndiyapo reta mburuvicha guasu retara
jare sacerdote retard ipuere vaera uyeyocui
NianeTumpa pe. Jare oporoyocuita reta ivi pe.

Jucuardi ucanta reta.

I1Jayave amae ye, jare ayandu jeta angel reta
ifiee. Jocua dngel reta uyemboi fiugiinoi jocua
guapia jare jocua mbaembae icove vae reta jare
jocua tenondegua reta iyipi rupi. Jare uyepapa
jeta ye ye.

12Tare angel reta ifieedta reve jei:

—Jupi co Ovecha-rai uyeyucaca vae giiinoi
vaerd mbaepuere, jare icocatu vaerd, jare
iyaracuaa vaerad, jare uyembladoraca vaera. Jupi
co yasurupai tuicha flamee vaera chupe —jei reta.

13JTayave opaete ara pe jare ivi pe jare ivigli pe
jare i guasu pe fiuglinoi vae reta ayandu jei:

—Tuyembiadoraca guapia pe uguapi vae jare
Ovecha-rai jaefio mai pegua. Namee yasurupai
tuicha chupe reta. Tugliinoi reta opaete
mbaepuere.

l4Jayave jocua irundi mbaembae icove vae
reta jei:

—Amén.

Jare jocua veinticuatro tenondegua reta
uyeatica jare umbiadora imefio maiico vae.

6

Libro iyemboyaa reta

1Jare aecha Ovecha-rai uipea pentijocua libro
iyemboyaa. Jayave ayandu penti mbaembae
icove vae jei:

—Eyu.

Ara jiapu vae echa uyemingueta yave.

2Jare aecha penti cavayu ti vae, jare opo
cavayu re vae guinoi guirapa. Jare ufiemee chupe
corona. Jare jecuaefio upurumiamiri.

3Jare Ovecha-rai uipea iru libro iyemboyaa.
Uyepea ma mocui. Jayave ayandu iru mbaembae
icove vae jei:

—Eyu.

4Jare aecha oo iru cavayu. Erei cua cavayu pita
vae. Jare opo cavayu re vae pe ufiemee
mbaepuere umifierdro vaera ivi pegua reta
uyeyuca vaera. Jare ufiemee vi chupe penti
quisepucu tuicha ete vae.

5Jare Ovecha-rai uipea iru libro iyemboyaa.
Uyepea ma mbapi. Jayave ayandu iru mbaembae
icove vae jei:

—Eyu.

Jare aecha iru cavayu. Erei cua cavayu jii vae.
Jare opo cavayu re vae giiinoi ipo pe umipesa
pipe vae.

6Jare ayandu fiee jocua irundi mbaembae icove
vae reta ipite pe jei:

—Mocui libra trigo jepi penti ara mbaraviqui
jepi pegua, jare seis libra cebada jepi penti ara
mbaraviqui jepi pegua. Jare agiiye erucumegua
aceite jare vino.

7Jare Ovecha-rai uipea iru libro iyemboyaa.
Uyepea ma irundi. Jayave ayandu iru mbaembae
icove vae jei:

—Eyu.

8Jare aecha iru cavayu. Erei cua cavayu iyu vae.
Jare opo cavayu re vae jee co Mano. Jare Cafiitei
jee vae 00 Mano jee vae jaicue. Jare ufiemee
chupe reta mbaepuere jeta ye ye ivi pegua reta
re, ipuere vaera uyucaca reta quisepucu pe jare

caruai pe jare mbaerasi pe jare maemimba pochi
vae reta pe.

9Jare Ovecha-rai uipea iru libro iyemboyaa.
Uyepea ma pandepo. Jayave aecha ufiemeearenda
igtii pe Tumpa ifiee jeco pegua uyeyucaca vae
reta. Echa'd jae reta uyeyucaca, umimbeu Tumpa
ifiee Iru vae reta pe ramo.

10Jare jae reta ifieedta reve jei:

—Nde co jae iyoa mbae vae, oreYa. Nde co jae
afiete vae jei vae. ;Maera pa ndeifio neda ivi pegua
oreyuca vae reta? ¢Quirdi yave pa ndiporaracata
chupe reta? —jeireta.

1 Tare temimonde ti vae ufiemee penti penti pe,
jare penti vae jei chupe reta:

—Peputuufio joco pe michi pegua. Echa'a
uyeyucacata vi rani perivi Tumpa pe uyeyocui
vae reta, pe reta piyeyucaca rami —jei.

127are aecha Ovecha-rai uipea iru libro
lyemboyaa. Uyepea ma seis. Jayave ivi tanta
ucata. Jare guarasi uyeyapo jii penti tarapo jii vae
rami, jare yasi uyeyapo p;ta tuglii rami.

13Jare yasitata ara re fiugliinoi vae reta oa ivi
pe, penti iva ia yaguiye mbae vae reta oa jaca gui
ivitu tanta umicata yave vae rami.

14TJare ara etei uyembiyao mbite rupi jare
ufiefioma penti tupapire ufiefioma rami. Jare
opaete ivitu reta jare ivi i mbite pe fiugliinoi vae
reta usiri jenda gui.

15Jare ivi pegua reta juvicha guasu reta jare
mburuvicha reta jare icocatu vae reta jare
sundaro reta juvicha reta jare mbaepuere giiinoi
vae reta jare opaete uyeyocui vae reta jare opaete
uyeyocui mbae vae reta ufiemi ivicua reta pe jare
ita ivitu reta re fiugliinoi vae reta ipite rupi.

16Jare jei ivitu guasu reta jare ita reta pe:

—Pea oreré. Orefiomi guapia pe uguapi vae jova
gui. Orefiomi, agliye vaera nduecha Ovecha-rai.
Echa'd jae pochi ete oreve —jei reta—.

170u ma uvée ara Ovecha-rai pochi vaera
oreve, jare mbaeti etei quia ipuere umiaguanta
—jeireta.

7

Ciento cuarentay cuatro mil vae reta

1Jare cua jaicue rupi aecha irundi dngel reta
uyemboi fiugiiinoi ivi pe. Penti uyemboi guarasi
08& vae coti, jare iru uyemboi guarasi uique vae
coti. Iru uyemboi norte coti, jare iru uyemboi sur
coti. Jare jae reta oyopia irundi ivitu ivi iyipi rupi
uyepeyu vae, agiiye vaerd uyepeyu ivi reta
idrambo jare i guasu reta idrambo, jare aguiye
vaera uipeyu ivira reta.

2-3Jare aecha iru dngel ou guarasi o€ vae coti giii,
jare jocua angel glieru Tumpa imefio mai ico vae
imarca. Jayave angel ifieedta reve jei jocua irundi
angel reta pe:

—Agiliiye perucumegua ivi reta jare i guasu reta
jare ivira reta, ndei ianeTumpa jembiocui reta
isiva numimarca mbove.

Echa'd jocua irundi angel pe ufiemee ma
mbaepuere urucumegua vaera ivi reta jare i
guasu reta.

4Jare ayandu mbovi Tumpa jembiocui reta
angel reta umimarca vae. Umimarca reta ciento
cuarenta y cuatro mil Israel pegua reta opaete ati
reta gui.

5 Umimarca reta doce mil Judd ifiemofiaa reta
gli. Umimarca reta doce mil Rubén ifiemofiaa reta
gui. Umimarca reta doce mil Gad ifiemofiaa reta
gui.

6 Umimarca reta doce mil Aser ifiemofiaa reta
gli. Umimarca reta doce mil Neftali ifiemofiaa
reta gui. Umimarca reta doce mil Manasés
ifiemofiaa reta gui.

7Umimarca reta doce mil Simeon ifiemofiaa reta
gli. Umimarca reta doce mil Levi ifiemofiaa reta
gui. Umimarca reta doce mil Isacar ifiemofiaa reta
gui.

8 Umimarca reta doce mil Zabulon ifiemofiaa
reta glii. Umimarca reta doce mil José ifiemofiaa
reta gui. Umimarca reta doce mil Benjamin
ifiemonaa reta gui.

Jeta ete vae jemimonde tivae reta
9 Cuajaicue rupi aecha jeta ete vae opaete ivi
ambiembie ipite gui yugleru vae reta. Mbaeti
quia ipuere uipapa. Jae reta uyemboi fiugiiinoi
jocua guapia jare Ovecha-raijovai. Jae reta
jemimonde tI jare ipo pe giiinoi carandai joqui.
10Jare ifieedta reve jei reta:

—NaneTumpa guapia pe uguapi vae
upurumbiasa vae co. Ovecha-rai vi upurumbiasa
vae co —jeireta.

HJare opaete angel reta uyemboi fiugtiinoi
jocua guapia jare jocua tenondegua reta jare
jocua irundi mbaembae icove vae reta iyipi rupi.
Jayave jae reta uyeatica guapia jovai jare
umbiadora Tumpa.

12Tae reta jei:

—Amén. Namee yasurupai tuicha fianeTumpa pe.
Jae co iyaracuaa catu vae. Jae co opaete
mbaepuere giinoi vae. Tuyembiadoraca jaefio
mai pegua. Amén —jei reta.

13Jayave penti jocua tenondegua vae upirandu
cheve:

—¢Quiareta pa co cua jemimonde ti vae reta?
¢Queti glii pa yugueru? —jel.

14 _Cheya, nde co ndicuaa —jae chupe.

Jayave jei cheve:

—Cua reta yugtieru cua pe uiporara ete rendave
pe. Uputuca jemimonde jare umiti Ovecha-rai
jugui pe —jei—.

15J4eramo yuglireco ma Tumpa iguapia jovai,
jare uyeyocui reta Tumpa pe ara rupi jare pitu
rupi Tumpa jo pe. Jare guapia pe uguapi vae
uyandarecota jese reta —jei—.

16 Ndarau ye iyembai reta. Ndarau ye iue reta.
Ndarau ye jasi chupe reta guarasi.

17Echa'a Ovecha-rai jocua guapia mbite pe ol
vae uyandarecota jese reta jare guiraata reta icua
i 08 vae tecove umee vae reta pe. Jare Tumpa
oyoeta jesai chugii reta —jei.

8

Libro iyemboyaa taicuegua vae

1TJare Ovecha-rai uipea iru libro iyemboyaa.
Uyepea ma siete. Jayave mbaeti mbae uyendu
ara pe media ora rupi.

2Jare aecha jocua siete angel Tumpa jovai
uyemboi fiugiiinoi vae reta. Jare ufiemee chupe
reta siete trompeta.

3Jare ou iru dngel uyemboi mbae ipiche cavi
vae imesa iyipi pe, jare guinoi mbae ipiche cavi
vae jiru oro pegua. Jare ufiemee angel pe jeta
mbae ipiche cavi vae, dngel umee vaera Tumpa
pe opaete ufiefiono tee Tumpa peguara vae reta
iyerure reta reve jocua mbae ipiche cavi vae
imesa oro pegua pe. Echa'd jocua mesa ol Tumpa
iguapia jovai.

4Jare mbae ipiche cavi vae jatdti jare ufiefiono
tee Tumpa peguara vae reta iyerure reta uyupi
pave angel ipo gii Tumpa jovai.

> Jayave angel uipisi jocua mbae ipiche cavi vae
jiru jare umitinee tatapi jendi vae mesa pe oi vae
pe. Jayave omombo ivi pe. Jare jiapu ara, jare
uyecuaa ama uvera vae reta, jare ivi ucdta.

Trompetareta

6Jare jocua siete angel siete trompeta giiinoi
vae reta ufiemicuatiro umifiee vaera.

7Jayave penti dngel umifiee trompeta, jare oa ivi
pe amandau jare tata tugii reve. Jare mbite seri
ivira reta jare opaete fiana ocai.

8Jayave ru dngel umifiee trompeta. Mocui ma
umifiee. Jare pentiivitu guasu echa vae oa i guasu

pe. Ocai echa jocua ivitu guasu. Jare mbite seri i
guasu uyeyapo tuguira.

9Jare mbite seri jevae i rupigua i guasu pe
yuguireco vae reta umano. Jare mbite seri
chalana guasu reta icumegua.

10Jayave Tru dngel umifiee trompeta. Mbapi ma
umifiee. Jare oa ara gui penti yasitata tuicha vae.
Jendi oi penti lampara rami, jare oa mbite seri i
usiri vae reta pe jare icua icua i o€ vae pe.

1 TJare jocua yasitata co jee Ajenjo. Jare jocua
mbite serii usiri vae reta iro ma. Jare jeta ete vae
umano i iro vae jou ramo.

12Tayave iru dngel umifiee trompeta. Irundi ma
umifiee. Jare mbae uyeyapo guarasi pe aguiye
vaera jembipe irundi ora rupi opa ara. Jae
ramifio vi mbae uyeyapo yasi jare yasitata reta pe
agiiiye vaerd jembipe irundi ora rupi opa pitu.

13Jayave aecha penti gliiraquee uveve ara
mbite rupi, jare ayandu ifieedta reve jei:

—1vi pegua reta uiporara eteta co iru mbapi
angel reta trompeta umifiee yave. Echa'd jae reta
ndeifio umifiee —jei.

9

1TJayave Iru dngel umifiee trompeta. Pandepo
ma umifiee. Jare aecha penti yasitata oa ara gui ivi
pe. Jare ufiemee chupe ivicua quipe ete vae illave.

2Jayave uipea ivicua quipe ete vae, jare jocua
ivicua gui o€ tatati. Tatati tata tuicha ete vae gui
o8 vae echa. Jare guarasi uyecuaa'a tatati ivicua
giii 0é vae jeco pegua. Jaderamo pitumimbi ma of.

3Jare o€ jocua tatati glii tucu reta, jare uguata
ivi rupi. Jare ufiemee chupe reta mbaepuere ofopi

vaera ivi pegua reta, chumicarape reta fianedpi
rami.

4Jare Tumpa oyocui tucu reta agliiye vaera
urucumegua fana jare ivira reta jare opaete
temiti reta. Erei ipuere ofidpi mbaeti giiinoi
Tumpa imarca isiva re vae reta.

5Jare ufiemee tucu reta pe uiporaraca vaera ivi
pegua reta pe pandepo yasi pegua. Tucu reta
ndarau upuruyuca. Jaefio jasi eteta ivi pegua reta
pe, penti chumicarape fianedpi yave jasi ete
yandeve vae rami.

6Jare jocua ara reta pe ivi pegua reta uipota
t8ita umano. Erei ndarau ipuere. Iquiré&i ete t&ita
umano. Erei ndarau etei ipuere.

7Jare jocua tucu reta cavayu ufiemicuatiro ma
ufierdro vaerd vae reta echa. Jare ifidca re guinoi
vae corona oro pegua echa. Jare jova cuimbae
jova echa.

8Jare ia cuila ia echa. Jare jdi reta yaguapita jai
reta echa.

9Jare ipitia re gliinoi vae camisa fierro pegua
echa. Jare uveve reta yave, ipepo tanta jiapu, jeta
ete cavayu reta uruguata icarreton fierdro pe
jiapu rami.

10Jare tucu reta juguai chumicarape juguai
echa. Jare juguai pe guiinoi ipOpia. Jare guinoi
mbaepuere uiporaraca vaera ivi pegua reta pe
pandepo yasi pegua.

HTare jocua tucu reta juvicha guasu penti angel
jocua ivicua quipe ete vae pe ico vae co. Jare
hebreo ifiee pe jae jee co Abadon. Jare griego ifiee
pe jee co Apolion.

12Jasa ma penti susere. Erei mocui
mbaesusere ye uyeyapota curi.

13Jayave iru dngel umifiee trompeta. Seis ma
umifiee. Jare ayandu fiee jocua mbae ipiche cavi
vae imesa oro pegua jati reta ipite giii ou vae.
Jocua mesa o1 Tumpa ]oval jare guinoi irundi jati.

14Jare jocua fiee jei jocua dngel trompeta
umifiee ramo vae pe:

—Iyora jocua irundi dngel i usiri vae Eufrates pe
ufieapiti vae reta.

15Jayave oyora jocua irundi angel reta. Jae reta
ufiemicuatiro ma uyuca vaerd mbite seri ivi pegua
reta. Uicuaa reta afio jare yasi jare ara jare ora
uyuca reta vaera.

16 Jare uyepapa sundaro cavayu re opo vae
reta. Ayandu doscientos millones co fiugiiinoi.

177Jare aecha jocua cavayu uyecuaa cheve vae
reta. Aecha viopo jese vae reta ipitia rupi gﬁinoi
icamisa fierro pegua pita vae jare jovi vae ]are
iyu vae. Jare cavayu reta ifidca yaguapita ifdca
echa. Jare cavayu reta iyuru gui o€ tata jare tatati
jare azufre.

18Jare tata jare tatdti jare azufre cavayu reta
iyuru gii o€ vae uyuca mbite seri ivi pegua reta.

19Echa'd jocua cavayu reta gliinoi mbaepuere
uyuca vaera ivi pegua reta iyuru pe jare juguai
pe. Echa'a juguai mboi rami co. Guinoi ifidca
ipuere vaerd uichuu ivi pegua reta.

20Jare opaete ivi pegua reta uyeyucaca mbae
vae cua mbaepuruyuca reta pe vae ueya'a etei
icavi mbae vae jecuaefio uyapo vae. Jecuae
umbiadora reta afia reta jare tumpa-raanga oro

pegua jare corepoti pegua jare bronce pegua jare
ita pegua jare ivira pegua, yepe téi tumpa-raanga
reta ipuere'd uecha jare uyandu jare uguata.

217Jae reta jecuae upuruyuca jare uyapo paye
reta jare uyapo aguasa jare imonda.

10

Angel jare libro michi vae

1Jare aecha iru dngel 1p1rata ete vae uguey1 ou
ara giii. Jemimonde co jae penti amapitu jare
ifidca re ol penti yii. Jova guarasi echa jare ipi
mocui tata jendi vae echa.

Z2Jare gliinoi ipo pe penti libro michi vae
uyepea ol vae. ]are ou uyemboi i guasu re jare ivi
re. Ipiiyacata oli guasure jare ipiiyaso olivire.

3Jayave tanta usapicai penti yaguapita ufiee
rami. Jare dngel usapicai ma yave, jiapu ara siete
vese.

4Jare siete vese ma jiapu ara yave,
afiemicuatiro mbae aicuatia vaera. Erei ayandu
Niee ara gui jei cheve:

—Agliye emimbeu quia pe mbae siete ara jiapu
reta jei vae. Agliye icuatia mbae jei vae —jei.

>Jare jocua angel aecha uyemboi i guasure jare
ivire vae uupiipo ara coti.

6Jare jei Tumpa jee re opata uyeyapo imambae.
Tumpa co jae imefio mai ico vae. Jae uyapo ara
jare opaete ara re ol vae, jare ivi jare opaete ivi pe
ol vae, jare i guasu jare opaete i guasu pe oi vae.

7 Erei Tru dngel umifieeta trompeta. Siete ma co
cuare. Jare jocua ara reta pe jocua angel umbipi
umifiee yave, Tumpa opata uyapo jocua tenonde

yave uyecuaa'd vae. Echa'a Tumpa uicuaaca cua
ifiee aracae umimbeu vae reta pe. Echa'ad jae reta
uyeyocui Tumpa pe.

8Jare ayandu ye fiee ara giii jei cheve:

—Ecua angel i guasu re jare ivi re uyemboi ol
vae pe ipisi jocua libro michi vae uyepea oi vae
angel ipo pe oi vae.

9Jayave aa dngel coti jare jae chupe:

—Emee cheve jocua libro michi vae.

Jayave angel jei cheve:

—Ipisi opa jeu. Ndeu ma yave, nderie jasita
ndeve, érei ndeyuru pe jéeta co el rami —jei.

10Jayave aequi jocua libro michi vae dngel ipo
glijare opa jau. Jare cheyuru pe jée ete co ei
rami. Erei jau ma yave, cherie jasi cheve.

11Jayave angel jei cheve:

—Nemimbeu yeta co Tumpa ifiee jeta ete vae ivi
ambiembie pegua pe jare mburuvicha guasu reta
pe.

11

Mocui cuimbae umimbeu Tumpa vae reta

1Jare ufiemee cheve penti ivira mbaembae
amiaanga pipe vaera. Jare ayandu fiee jei cheve:

—Epiia ecua emiaanga Tumpa jo jare
uflemeearenda, jare ipapa Tumpa jo pe umbiadora
Tumpa vae reta.

2 Erei agliiye emiaanga Tumpa jo joca. Echa'a
jocua oca ufiemee judio mbae vae reta pe. Jare jae
reta glinoita mbaepuere tenta guasu ufiefiono tee
Tumpa peguara vae re cuarenta y dos yasi pegua
—jei—.

3Jare ameeta mbaepuere jocua mocui cuimbae
chemimbeuta vae reta pe, jare jae reta

umimbeuta chifiee mil doscientos sesenta ara
pegua. ]are mocui reve uyemondeta temimonde

ji vae pe —jei.

4Jocua mocui ivira oliva jee vae uyemijaanga
jocua mocui cuimbae reta re. Jae ramifio vi jocua
mocui vela iguapica Tumpa ivi uyapo vae jovai
uyemboi vae uyemijaanga jocua mocui cuimbae
retare.

5Jare ime yave quia iquiréi téi uyapo icavi
mbae vae jocua mocui cuimbae reta pe vae, oéta
tata jocua mocui cuimbae reta iyuru giii jare
opata uapijovaicho reta. Jucuardita umano
iquiréi téita uyapo icavi mbae vae jocua mocui
cuimbae reta pe vae.

6 Cua mocui reve giiinoita mbaepuere ara re
aguiye vaera oqui opaete ara reta Tumpa ifiee
umimbeu reta rambueve. Jae ramifio vi guinoita
mbaepuere i re uyapo vaera tuglird. Jae ramifio
vi glinoita mbaepuere uiporaraca vaera ivi
pegua reta pe ipotave mbaerasi jae reta uipota
rupifio.

7Jare opa ma Tumpa regua umimbeu yave,
jocua maemimba ivicua quipe ete vae giii 0éta vae

uflerdrota jae reta ndive jare umiamirita jare
uyucata.

8Jare jocua mocui cuimbae jetecue upitata
calle pe jocua tenta guasu yandeYa curusu re
uyecutu vae pe. Yandepuere yambijee jocua
tenta guasu Sodoma jare Egipto. Echa'd jocua
tenta guasu pegua reta oyovaicho Tumpa ndive.

9Jare opaete ivi ambiembie pegua reta umaeta

jocua mocui cuimbae jetecue re mbapi aray
medio pegua. Ndarau umaerio reta quia re ofioti
vaera.

10Tare ivi pegua reta uyeroviata jocua mocui
cuimbae jetecue re. Uyapota reta fiesta jare
omondota uyupe regalo reta. Echa'a ndei umano
mbove, jocua mocui Tumpa ifiee umimbeu vae
reta uiporaraca ete ivi pegua reta pe.

1 Tare mbapi ara y medio uasa ma yave,
Espiritu Santo Tumpa giii ou vae umee tecove
jocua mocui jetecue pe, jare mocui reve upila
uyemboi. Jare cua uecha vae reta uquiye ete co.

12]Jare uyendu fiee ara gui. Ifieedta reve jei:

—Piyupi cua pe.

Jayave jocua mocui reve uyupi ara pe amapitu
reve. Jare jovaicho reta uecha yuguiraa.

13Jare jocua ora pe etei ivi tanta ucdta jare jeta
catu tenta reta usururu jocua tenta guasu pe. Jare
jocua ivicdta pe umano siete mil cuimbae reta.
Jare tenta guasu pegua umano mbae vae reta
uquiye ete jare umbiadora Tumpa ara pe ico vae.

14 Uasa ma mocui susere. Erei iru mbaesusere
imambae uyeyapota.

Trompeta taicuegua vae

15Jare Tru dngel umifiee trompeta. Siete ma
umifiee. Jare uyendu fiee reta ara pe. Ifieedta reve
jeireta:

—1tvi pegua iporoyocuia reta uyeyapo ma
yandeYa iporoyocuiara. Uyeyapo ma Cristo
iporoyocuiarad. Jare jae oporoyocuita jaefio mai
pegua —jei reta.

16]are jocua veinticuatro tenondegua reta
Tumpa jovai iguapia reta pe uguapi fiugiiinoi vae
uyeatica Tumpa jovai umbiadora vaera.

177Jare jei reta:

—OreYa Tumpa. Nde co jae opaete mbaepuere
guinoi vae. Nde co jae iyipi gliive jare afiave
jecuaefio ico vae. Nde co jae jecuae oita vae.
Numee yasurupai ndeve. Echa'd ndicuaaca ma
quirdi nembaepuere tuicha ete co, jare afiave
ndeporoyocui nei —jei reta—.

18Jare ivi pegua reta pochi ndeve. Erei nde vi
ndepochi chupe reta. Jare ou ma uvae ara
umanocue vae reta ufiedaca vaerd, jare nde
nemee vaerd imbaera nifiee umimbeu vae reta pe
- echa'd jae reta uyeyocui ndeve - jare ufiefiono
tee ndeve peguard vae reta pe. Jae reta co
sambiai reta jare ucuacuaa vae reta uipiu reve
nembiadora vae. Ou ma uvée ara nde nembai
vaerad ivi urucumegua vae reta —jeireta.

19TJare Tumpa jo uyepea ol ara pe jare uyecuaa
Tumpa jo pe ita reta Tumpa uicuatia mboroyocui
reta jese vae jiru. Jare uvera jare jiapu ara. Jare
ivi ucata. Jare oa jeta amandau.

12

Cufia jare maemimba guasu pita vae
1Jare uyecuaa ara re chepiacafii ete jese vae.
Jae co penti cufia. Jemimonde guarasi co, jare

uyemboi 01 yasi idrambo, jare icorona doce
yasitata reta co.

2Ipurua jare imembi oata ma ol. Jase
imembirasi ramo.

3Jare uyecuaa ye ara re iru chepiacafi ete jese
vae. Jae co penti maemimba guasu pita vae. Siete
co ifidcareta jare diez jati reta. Jare penti penti
ifidca re gliinoi corona.

4Jare juguai uipisi mbite seri yasitata reta
omombo ivi coti. Jare jocua maemimba guasu
uyemboi cufia imembita vae jovai, opa vaera téi
jou imembi, oa ma yave.

5>Jare cufia imembi cuimbae co. Jocua imembi
cuimbae oyocuita opaete ivi pegua reta ipopoca
fierro pegua pe. Jare cufia imembi uyereraaca
Tumpa pe Tumpa iguapia oi vae pe.

6Jare jocua cufia osi fiana coti. Echa'd joco pe
Tumpa umicuatiro chupe jendara. Jare amocue
vae umingaru jocua cufia mil doscientos sesenta
ara.

7Jare uyeyapo penti fierdro ara pe. Miguel jare
angel chupe uyeyocui vae reta ufierdro jocua
maemimba guasu ndive. Jare maemimba guasu
jare angel chupe uyeyocui vae reta ufierdro jae
reta ndive.

8-9 Erei jae reta ipuere'a umiamiri Miguel jare
angel chupe uyeyocui vae reta. Jare maemimba
guasu uyemomboca ara gii. Mbaeti ye ma
jendara ara pe. Jocua maemimba guasu jocua
mboi aracae Eva umingueta vae co. Jae co afia
guasu. Jae co Satanas. Jae umbitavi opaete ivi
pegua reta. Erei jae uyemomboca ma ara giii ivi
pe, jare angel chupe uyeyocui vae reta vi
uyemomboca ara gui jae ndive.

10Jare ayandu fiee ara pe. Ifieedta reve jei:

—Ou ma uvae Tumpa upurumbiasa vaera.
Echa'd jae guinoi opaete mbaepuere. Ou ma uvéae

Tumpa oporoyocui vaerd Cristo imbaepuere
rupi. Echa'a Satanas umbijecose yanderivi reta
Tumpa jovai ara rupi jare pitu rupi. Erei afiave
uyemomboca ara gui —jei—.

1 Jare yanderivi reta umiamiri Satands
Ovecha-rai jugui rupi jare Tumpa ifiee iru vae reta
pe umimbeu vae rupi. Uicuaa reta umanota co,
érei uquiye'd umano vaera —jei—.

12J4eramo piyerovia pe reta ara pe pico vae.
Erei ivi pe pico vae reta jare i guasu pe pico vae
reta piporara eteta co. Echa'd afia guasu ugieyi
ma pepite pe. Jare jae pochi ete. Echa'a jae uicuaa
michi peguafio ma ipuere uparaviqui —jei.

13TJare jocua maemimba guasu uicuaa yave
uyemomboca ma co ivi pe, uaicuemofia jocua
cufia imembi cuimbae vae.

14 Erei ufiemee cufia pe mocui guiraquee tuicha
vae ipepo, ipuere vaerd uveve fiana pe ufiemi
vaera jocua mboi giii. Jare joco pe amocue vae
umingaru mbapi afio y medio.

15Jare jocua mboi omombo jeta i iyuru giii.
Uipota té&i jocua iporu uepiti vaera cuiia jare
guiraa vaera uyuca.

16 Erei ivi etei ombori cufia. Echa'd ivi uyepea,
yande yaipea yandeyuru vae rami, jare iporu
jocua maemimba guasu iyuru gui o€ vae opa
ucafii ivi uyepea vae pe.

17-18 Jayave maemimba guasu pochi cufia pe,
jare 0o ufierdro cufia imembi ndeifio umano vae
reta ndive. Echa'a jae reta uyapo Tumpa
iporoyocui reta jare umimbeu Jesus regua.

13

Mocui maemimba guasu reta

ITare jocua maemimba guasu uyemboi o1 i
guasu jembei pe. Jare aecha iru maemimba guasu
08 i guasu gui. Siete co ifidca reta jare diez jati
reta. Jare guinoi corona penti penti jati re. Jare
ifidcareta re gluinoi tee reta. Jare jocua tee reta
uicuaaca quirdi jocua maemimba guasu jecuaerfio
jeiicavi mbae vae Tumpa coti.

2Jare maemimba guasu joco pe aecha vae penti
yagua echa. Jare ipi 0so ipi echa, jare iyuru
yaguapita iyuru echa. Jare maemimba guasu

tenonde aecha vae umee cua iru maemimba
guasu pe 1mbaepuere ]are umaenfo jese uguapi

vaerad iguapia pe jare guinoi vaerd mbaepuere
tuicha vae.

3Jare aecha penti jocua maemimba guasu i
guasu giii o0& vae ifidca ipere umano vaera t&i. Erei
ucuera ma jocua ipere mano pegua gui. Jare

opaete ivi pegua reta ipiacafii jocua maemimba
guasure.

4Jare opaete ivi pegua reta umbiadora
maemimba guasu tenonde aecha vae. Echa'd jae
umee mbaepuere tuicha vae iru maemimba
guasu pe. Jae ramifio vi opaete ivi pegua reta
umbiadora jocua iru maemimba guasu. Jae reta
jei:

—Mbaeti co quia ye cua maemimba guasu rami.
Mbaeti etei quia ipuere ufierdro jae ndive.

5Jare Tumpa umaefio jocua iru maemimba
guasu re uyembutuicha vaera jare jei vaera icavi
mbae vae Tumpa coti. Jare ufiemee chupe

mbaepuere jucuardi uyapo vaerd cuarentay dos
yasi.

6Jare jecuaefio jei jeta icavi mbae vae Tumpa
coti jare Tumpa jee coti jare Tumpa jenta coti jare
ara pe yuguireco vae reta coti.

7Jare Tumpa umaefio jese ufieraro vaera
ufiefiono tee Tumpa peguara vae reta ndive jare
umiamiri vaera. Jare ufiemee chupe mbaepuere
opaete ivi ambiembie pegua reta vae re.

8Jare umbiadora opaete ivi pegua reta jee
uyecuatia'd oi Ovecha-rai ilibro tecove opa mbae
vae pegua pe vae. Ovecha-rai uyeyucaca co ndei
ivi uyeyapo mbove.

9 Uipota uyandu vae tuyapisaca cua re.

10 Upurumiamiri vae reta uyucata amocue vae
quisepucu pe, jae reta etei quisepucu pe
upuruyuca ramo. Jare upurumiamiri vae reta
gliraata Iru vae reta iivi giii jembiocui retara.
Jaeramo icavi co ufiefiono tee Tumpa peguara vae
reta ipiaguasu vaera jare jecuaefio
mburugtirovia guinoi vaera.

11Jare aecha iru maemimba guasu o€ ivigii gui.
Jare mocui co jati penti ovecha rami. Erei
uyemingueta jocua maemimba guasu tenonde

aecha vae rami. _ ~
12Jare imbaepuere oyovaque jocua iru

maemimba guasu i guasu gui o€ vae imbaepuere
ndive, jare oyocui opaete ivi pegua reta
umbiadora vaerd jocua iru maemimba guasu
ipere mano pegua gui ucuera vae.

13Jare maemimba guasu taicue aecha vae
uyapo jeta miacani reta. Echa'a jae mbae uyapo
tata ou vaerad ara gui ivi pegua reta jovaque.

14]Jare imbaepuere pe uyapo miacafii reta
jocua Iru maemimba guasu jovaque. Jare jucuarai
umbitavi ivi pegua reta. Jare jei ivi pegua reta pe
uyapo vaera jocua iru maemimba guasu jaanga.
Echa'd umimandua reta quirdi ipere ete penti
quisepucu pe, érei icove ye.

15Jare jocua maemimba guasu taicue aecha
vae glinoi mbaepuere umee vaera tecove jocua
iru maemimba guasu jaanga pe, jocua jaanga
uyemingueta vaera. Jare uyucaca opaete fatéi
umbiadora maemimba guasu jaanga vae reta.

16Jare oyocui opaete vae - sambiai reta jare
ucuacuaa vae reta, icocatu vae reta jare
iparavete vae reta, uyeyocui mbae vae reta jare
uyeyocui vae reta - gliinoi vaera penti marca ipo
iyacatare aniisiva re.

17Jare ime yave quia jocua Iru maemimba
guasu imarca ani ]ee ani jee inumero mbaeti
glinoi vae, ipuere'd mbae ogua jare ipuere'a

mbae umee. . _ _ .
18 Jcavi co penoi vaerd aracuaa. Uicuaa cavi

vae tuipapa maemimba guasu inimero. Echa'a
penti cuimbae intimero. InUimero co seiscientos
sesentay seis.

14

Ciento cuarentay cuatro mil vae reta icanta

1Jare aecha jocua Ovecha-rai uyemboi oi ivitu
guasu Sion re, jare joco pe fiugiiinoi jae ndive
jocua ciento cuarenta y cuatro mil vae reta. Jae
reta isiva re uyecuatia ol Ovecha-rai jee jare
Ovecha-rai Tu jee.

2Jare ayandu fiee ara giii. Tanta jiapu i guasu
jiapu rami jare ara jiapu rami. Jare ayandu vi
arpa ombopu vae reta iarpa ombopu fiugiiinoi.

3Jare ucanta reta penti canta ipiau vae Tumpa
iguapia jare jocua irundi mbaembae icove vae
reta jare tenondegua reta jovai. Jare mbaeti quia
ipuere uicuaa jocua canta, jaefio jocua ciento
cuarenta y cuatro mil vae reta. Echa'a Cristo uepi
jocua reta ivi pegua reta ipite gui.

4Jae reta uyeminguia'd cufia reta re. Echa'a
guireco'a etei cuiia. Jae reta yuguiraa Ovecha-rai
jaicue jae que rupi oo vae rupi. Jae reta uyerepica
Co ivi pegua reta ipite gui. Jae reta rani
uyeyucaca, Tumpa jare Ovecha-rai pe uyeyocui
ramo.

5Jare jae reta upurumbitavi'd etei. Mbaeti quia
ipuere umbijeco reta mbae re.

Angel reta ifiee reta

6Jare aecha iru dngel uveve ara mbite rupi.
Tumpa umee angel pe umimbeu vaera fiee icavi
vae opa mbae vae ivi pegua reta pe. Umimbeu
opaete ivi ambiembie pegua reta pe.

7Ifieedta reve jei chupe reta:

—Pequiye Tumpa gui jare pembiadora. Echa'a
ora ou ma uvde upuruda vaera. Pembiadora.
Echa'd jae uyapo ara jare ivi jare i guasu jare icua
i 0€ vae reta —jei.

8Jare jocua angel jaicue uveve iru dngel jare jei:

—Jocua tenta guasu Babilonia jee vae opa ma
uyembai. Jocua Babilonia pegua reta umbiadora
tumpa-raanga reta, jare uicuaaca opaete iru ivi

pegua reta pe jucuardi uyapo vaera. Jaeramo
Tumpa pochi chupe reta —jei.

9]are iru dngel uveve jaicue, jare ifieelta reve jei:

—Ime yave quia jocua maemimba guasu i guasu
gli o€ vae jare jaanga umbiadora jare imarca
isivare aniipo re guinoi vae,

10jae uiporara eteta. Echa'a Tumpa pochi eteta
chupe jare uiporaraca eteta chupe. Jocua nunga
uiporarata tata jare azufre angel ufiefiono tee
Tumpa peguara vae reta jare Ovecha-rai jovai
—jei—.

11Jare tatati uyupita jaefio mai pegua jocua
reta uiporarata fiugiiinoi vae gui. Jare jae reta
ndarau ipuere uputuu ara rupi jare pitu rupi.
Echa'd umbiadora reta jocua maemimba guasu
jare jaanga jare guinol maemimba guasu jee
imarca —jei.

12]cavi co ipiaguasu vaera ufiefiono tee Tumpa
peguara vae reta. Jae reta uyapo Tumpa
iporoyocui reta jare giirovia Jesus re.

13Jare ayandu penti fiee ara giii jei cheve:
—Icuatia cuardi: Uyeroviata co cua giive yandeYa
re gliirovia reve umanota vae reta.

—Uyeroviata co —jei Espiritu Santo—. Echa'a
uputuuta reta iparaviqui gui. Jare Tumpa
uicuaacata jae reta uyapocue vae —jei.

Ou ma uvde nembaeviro vaerda

l4Jare aecha amapitu ti vae jare jocua amapitu
re uguapi oi cuimbaerd uyeyapo vae echa vae.
Jare ifidca re gliinoi corona oro pegua, jare uipisi
penti hoz jaimbe vae.

15Jare penti dngel 0€ Tumpa jo giii jare ifieedta
reve jei amapitu re uguapi oi vae pe:
—Iporu jocua hoz nenoi vae nembaeviro vaera.

Echa'd ou ma uvée nembaeviro vaerd. Echa'a
yaguiye ma ivi pe ol vae. Icavi co nembaeviro

vaera —jel.

16 Jare amapitu re uguapi oi vae uiporu hoz
glinoi vae ivi re jare uaviro ivi pe oi vae.

17Tare iru dngel 08 Tumpa jo ara pe oi vae giii.
Jae vi gliinoi hoz jaimbe vae.

18Jare iru dngel 08 ufiemeearenda gii. Jae giiinoi
mbaepuere tata re. Jare ifieedta reve jei angel hoz
jaimbe vae gliinoi vae pe:

—Iporu hoz jaimbe vae nenoi vae jare eaviro ivi
pegua uva reta. Echa'd yagiiiye ma uva reta —jei.

19Jayave jocua iru dngel uiporu ivi re hoz giiinoi
vae jare uaviro ivi pegua uva reta. Jayave
omombo reta uva ufietami pipe vae pe. Jocua
uyemijaanga Tumpa iarasi re.

20Jare jocua uva ufietami pipe vae oi tenta
guasu gui fiana coti. Joco pe uitami uva. Jare tugui
08& jocua uva ufietami pipe vae gui, jare uvae
cavayu reta iyayu rupi jare usiri sesenta legua
rupi.

15

Angel reta jare siete mbaesusere taicuegua vae reta

1Jare uyecuaa ye ara re chepiacafii ete jese vae.
Aecha joco pe siete angel siete mbaesusere
taicuegua vae glinoi vae reta. Echa'd jocua reta
re opata co Tumpa iarasi.

2Jare aecha i guasu vidrio pegua vae tata ndive
uyea vae echa vae. Jare jocua maemimba guasu i
guasu glii o€ vae jare jaanga jare imarca jare jee
intimero umiamiri vae reta uyemboi fiugliinoi
jocua i guasu vidrio pegua vae re, jare giinoi
arpareta Tumpa umee chupe reta vae.

3Jare ucanta reta Moisés Tumpa pe uyeyocui
vae icanta jare Ovecha-raiicanta. Jeireta:

—Nde ndiyapo vae oremipiacaiii ete, oreYa
Tumpa. Nde nenoi opaete mbaepuere. Nde
ndiyapo vae jupi co jare afiete vae pegua co. Nde
cot]ae opaete ivi pegua reta Juvicha Guasu —jei
reta—

4 Opaete vae uquiyeta ndegti, oreYa. Opaete
vae umbiadorata nderee. Echa'a ndefio co jae
iyoa mbae vae. Opaete ivi pegua reta yugleruta
nembiadora vaerd. Echa'd uyecuaa ma quirai nde
nepuruda jupi vae rupi —jei reta.

> Cua jaicue rupi aecha uyepea of ara pe ita
Tumpa uicuatia mboroyocui reta jese vae reta
jiru ol vae.

6Jare jocua siete dngel reta oé Tumpa jo gui.
Guinoi reta jocua siete mbaesusere. Jemimonde
nieso ti vae iquia mbae vae co, jare ipitia rupi
glinoi icuacuaa oro pegua.

7Jare jocua irundi mbaembae icove vae reta
gli penti umee jocua siete angel reta pe siete copa
oro pegua. Jocua copa reta tinee fiugliinoi Tumpa
iarasi pe. Tumpa co jae imefio maiico vae.

8Jare Tumpa iyaruandaa jare imbaepuere jeco
pegua Tumpa jo tinee tatdti pe. Jare mbaeti quia
ipuere uique Tumpa jo pe ndei jocua siete

mbaesusere jocua siete angel reta guiinoi vae
uyeyapo mbove.

16

Siete copa Tumpa iarasi gliinoi vae reta

1Jare ayandu penti fiee Tumpa jo glii. Ifieedta
reve jeijocua siete angel reta pe:

—Pecua pepiyere ivi re jocua siete copa Tumpa
iarasi guinoi vae reta.

2Jayave penti dngel 00 upiyere copa giiinoi vae
ivire. Jare opa ituyutuyu ivi pegua reta jocua
maemimba guasu imarca guinoi vae. Echa'a jae
reta umbiadora jocua maemimba guasu jaanga.

3Jare iru dngel upiyere copa giiinoi vae i guasu
re. Mocui ma upiyere. Jare i guasu uyeyapo
umanocue vae jugui rami. Jare opaete
mbaembae i guasu pe yuglireco vae reta umano.

4Jare Iru dngel upiyere copa guiinoi vae i usiri
vae reta jare icua i o€ vae reta re. Mbapi ma
upiyere. Jare i usiri vae reta jare icua i o€ vae reta
uyeyapo tuguira.

>Jare ayandu dngel i re mbaepuere guinoi vae
jei:

—Jecuaefio iyipi guive jare aflave nde co jae jupi
vae, oreYa. Nde co jae iyoa mbae vae. Jderamo
ndiporaraca chupe reta —jei—.

6Echa'd jae reta uyuca ufiefiono tee ndeve
peguara vae reta jare nifiee umimbeu vae reta.
Jaeramo nemee ma chupe reta tugtii i ipepica pe.
Icavi co ndiyapo vaera jucuarai —jei.

7Jare ayandu Iru fiee ufiemeearenda gui jei:

—Icavi co, oreYa Tumpa. Nde nenoi opaete
mbaepuere. Jecuaefio nepuruda afiete vae jare
jupi vae rupi —jei.

8Jare ru dngel upiyere copa giiinoi vae guarasi
re. Irundi ma upiyere. Jare ufiemee mbaepuere
guarasi pe ipuere vaera uapi ivi pegua reta tata
pe.

9Jayave guarasi jasi ete jare uapi ivi pegua reta.
]aeramo ivi pegua reta jelicavimbae vae Tumpa
jee coti. Echa'a jae gliinol mbaepuere opaete cua
susere reta re. Erei ivi pegua reta ueya'a
iyemingueta icavi mbae vae ipia pe oi vae.
Umbiadora'a etei Tumpa.

10Tare iru dngel upiyere copa giiinoi vae jocua
maemimba guasu iguapia re. Pandepo ma
upiyere. Jayave pitumimbi ou opaete maemimba
guasu iporoyocuia rupi. Jare opaete maemimba
guasu pe uyeyocui vae reta uiporara ete.
Ufieclisuu reta uiporara ete ramo.

H1Tare jeireta icavi mbae vae Tumpa ara pe ico
vae coti, uiporara ete jasi jare opa ituyutuyu
ramo. Erei jeseve ueya'd reta icavi mbae vae
uyapo vae.

127are iru dngel upiyere copa giiinoi vae i usiri
vae Eufrates jee vae re. Tuicha co jocua Eufrates.
Seis ma upiyere. Jare tipa voi Eufrates. Jucuarai
Tumpa umicuatiro mburuvicha guasu reta
guarasi 0€ vae coti gui yugueruta vae japera.

13Jare aecha jocua maemimba guasu tenonde
aecha vae, jare jocua Iru maemimba guasu i
guasu giii o€ vae, jare jocua Iru maemimba guasu
ivigli gui 08 vae - jae jei umimbeu co Tumpa ifiee,

érei upurumbitavi. Jare aecha penti afia iquia ete
vate 0@ iyuruyuru gui. Mbapi pite echa jocua afia
reta.

14Jae reta co afia miacafii ipuere uyapo vae
reta. Jae reta yugliraa opaete ivi rupi
mburuvicha guasu reta jenta jenta rupi. Jae reta
umbati opaete mburuvicha guasu reta ufierdro
vaerd Tumpa opaete mbaepuere glinoi vae
ndive. Ufierarota reta co Tumpa ndive jocua ara
pe.

15 _Mase —jei yandeYa—, che aa yeta imambae,
penti imonda vae ou mbaembae ofiomi rami.
Piyeroviata co jecuaefio pifiemicuatiro yave.
Jecuaefio piyapicatu peremimonde, aguiye vaera
pemara iru vae reta perecha penani pei yave —jei.

16 Jare Tumpa umbatica reta hebreo ifiee pe
Armagedon jee vae pe.

17Tare iru dngel upiyere copa guinoi vae ivitu re.
Siete ma upiyere. Jare uyendu penti fiee Tumpa
jo ara pe oi vae gui Tumpa iguapia gui. Ifieedta
reve jei:

—Opa ma uyeyapo.

18Jare tanta jiapu ara. Jare uvera. Jare ivi tanta
ucdta. Ivi pegua reta yugtuireco guive jucuardi'a
ucdta ivi. Echa'ad jocua ivicata tanta ete co.

19Tare jocua tenta guasu uyembiyao mbapi pe
jare opaete ivi rupi jeta tenta guasu uyembai.
Jare Tumpa imandua jocua tenta guasu Babilonia
jee vae re uiporaraca ete vaerd chupe. Echa'a
Tumpa pochi ete chupe.

20Jare opaete ivi i mbite pe fiugliinoi vae reta
opa osi, jare mbaeti ma ufievae ivitu guasu reta.

217are oa ara giii amandau tuicha tuicha vae ivi
pegua reta re. Jare amandau penti penti poi
irundi arroba rupi. Jare ivi pegua reta jei icavi
mbae vae Tumpa coti amandau jeco pegua.
Echa'd amandau uiporaraca ete ivi pegua reta pe.

17

Cufia iaguasa vae

1Jare jocua siete dngel jocua siete copa giinoi
vae reta gui penti ou jei cheve:

—Eyu cua pe. Taicuaaca ndeve quirdi ufiedacata
Co jocua cufiaiaguasa vae i guasu reta re uguapi
vae —jei—.

2}vi pegua mburuvicha guasu reta uyapo
aguasa jocua cufia ndive. ivi pegua reta uipota ete
uyapo aguasa jae ndive, usavipo vae uyue ete
vino rami —jei.

3Jayave angel chereraa Espiritu Santo
imbaepuere pe fiana coti. Jare joco pe aecha penti
cufia opo ol penti maemimba guasu pita vae re.
Jare jocua maemimba guasu re uyecuatia oi jeta
jee jare jocua cuatia reta rupijeiicavi mbae vae
Tumpa coti. Jare siete co jocua maemimba guasu
ifidca jare diez jati.

4]are cufia jemimonde pita, jare guinoi oro jare
ita ipdra ete vae reta jete re. Uipisi penti copa oro
pegua. Erei j jocua copa tinee ol mbaembae pichii
vae pe. Echa'd jocua cuiiaiaguasa vae co.

>Jare isiva re uyecuatia oi jee cuarai:

“Babilonia mbaepuere tuicha vae giiinoi vae. Jae

co iaguasa vae reta ichi. Jae co ivi pegua pichii vae

uyapo vae reta ichi.” Jucuardi uyecuatia oi.
Jaeramo uyecuaa jocua cuiia jee.

6Jare cufia usavipo echa cheve. Echa'd jou ma
ufiefiono tee Tumpa peguara vae reta jugti. Jae
reta uyeyucaca umimbeu Jesus re ramo. Jare
aecha yave jocua cufia, chepiacafi ete jese.

7Jare angel jei cheve:

—¢Maera pa nepiacafi? Tamimbeu ndeve
ndeifio uyecuaa vae cufia regua. Jae ramifio vi
tamimbeu ndeve ndeifio uyecuaa vae jocua
maemimba guasu cufia opo jese vae regua. Siete
co jocua maemimba guasu ifidca jare diez jati
—jel—.

8 Maemimba guasu ndeecha vae icose, éreiico'd
ma. Erei 0&ta ivicua quipe ete vae giii. Erei 0o yeta
cafitei pe. Jare ivi pe yuguireco vae reta uecha
yave jocua maemimba guasu icose vae, ipiacafita
reta. Echa'ad jae reta jee uyecuatia'a oi libro
tecove opa mbae vae pegua pe ivi uyeyapo guive.
Jocua maemimba guasu mbaeti ma ico. Erei ico
yeta co —jei—.

9Jare iyaracuaa vae uicuaata cua: Jocua siete
ifidca uyemijaanga siete ivitu guasu cufia uguapi
jese vae re —jei cheve—.

10Jae ramifio vi uyemijaanga siete mburuvicha
guasu reta re. Pandepo mburuvicha guasu reta
uasa ma. Penti imefio ico, jare penti ndeifio ico.
Jare jae ou yave, michi peguafio gluinoita
mbaepuere —jei—.

11]Jare jocua maemimba guasu icose &rei mbaeti
ma ico vae icota iru mburuvicha guasura. Ocho

co jocua re. Erei jae oyovaque jocua siete vae giii
penti ndive. Jare jae vi oota cafiitei pe —jei—.
127Tare jocua diez jati ndeecha vae uyemijaanga

diez mburuvicha guasu reta re. Cua diez reve
ndeifio gliinoi iporoyocuia. Erei giiinoita reta
mbaepuere yuguireco vaerd mburuvicha guasu
retara penti ora pegua jocua maemimba guasu i
guasu gii 0€ vae mbaepuere guinoi yave —jei

cheve—. _ _
13 Opaete cua diez mburuvicha guasu reta

penti ramifio co, jare omborita reta jocua
maemimba guasu opaete imbaepuere pe.

14 Cua reta ufierdrota Ovecha-rai ndive, jare
Ovecha-rai umiamirita. Echa'a Ovecha-rai co jae
opaete vae iyaretaiYa. Jae co opaete mburuvicha
guasu reta Juvicha Guasu. Jare Ovecha-rai ndive
Nuguinoi vae reta Tumpa uiparavo vae reta co.
Echa'd Tumpa uiparavo jocua reta uyeyocui cavi
vaerd Ovecha-rai pe —jei cheve angel.

15Jayave jei cheve:

—Ndeecha ma jocua cufia iaguasa vae uguapi o1
i guasu reta re. Jocua i guasu reta uyemijaanga
opaete ivi ambiembie pegua reta re.

16 Ndeecha ma vi jocua maemimba guasu jati
diez co. Jocua diez jati reta uyemijaanga diez
mburuvicha guasu reta re. Jae reta umitaréita
jocua cuifiaiaguasa vae. Ueyata reta jaefio upita
vaera. Jae nanita co. Jayave jocua diez
mburuvicha guasu reta jouta cufia isoo jare opata
uapi tata pe —jei—.

17Echa'a Tumpa umiquiréi jocua diez
mburuvicha guasu reta umee vaera iporoyocuia
penti ramifio jocua maemimba guasu pe. Jare

maemimba guasu guinoita iporoyocuia reta
Tumpa ifiee reta uyeyapo regua.

18Jare jocua cufia ndeecha vae uyemijaanga
jocua tenta guasu opaete ivi pegua mburuvicha
guasu reta re mbaepuere giiinoi vae re —jei.

18

Babilonia uyembai ma

1Jare cua jaicue rupi aecha iru dngel ugtieyi ou
ara giii. Angel imbaepuere tuicha ete co. Tembipe
o1 ivi rupi dngel umiembipe ramo.

2Jare angel ifieedta reve jei:

—Tenta guasu Babilonia jee vae uyembai ma.
Afiave yuglireco joco pe afia reta. Penti
peresoriru rami co. Echa'ad opaete afia mbaembae
pichii vae uyapo vae reta jare opaete giiira
mbaembae pichii vae uyapo vae reta yugtiireco
joco pe, pereso reta peresoriru pe yuguireco rami
—jei—.

3 Opaete ivi pegua reta uipota ete uyapo aguasa
Babilonia pegua reta ndive, usavipo vae uyue ete
vino rami. Jaeramo Tumpa pochi chupe reta. Jare
ivi pegua mburuvicha guasu reta uyapo aguasa
Babilonia pegua reta ndive. Jare opaete ivi rupi
umaemee vae reta icocatu ma Babilonia pegua
reta jeta mbaembae jepi ete vae ogua ramo —jei.

4Jare ayandu iru fiee ara gui jei:

—Peé joco gui, chembae reta, aguiiye vaera
piyapo mbaeyoa reta jae reta uyapo rami, jare
aguiye vaera piporara mbaesusere reta chupe
reta uyeyapota vae —jei—.

>Jae reta uyapo jeta ete mbaeyoa reta. Tumpa
uiporaracata chupe reta imbaeyoa reta jeco
pegua —jei—.

6 Tuiporara reta, jae reta uiporaraca peve rami.
Tuiporara ete reta opaete icavi mbae vae uyapo
vae jeco pegua. Jeta ete icavi mbae vae uyapo
reta iru vae reta pe. Jaeramo tuiporara ete reta.

7Jae reta uyembicate ete jare ogua jeta
mbaembae jepi ete vae. Jderamo tuiporara ete
reta jare tipiatiti ete reta. Echa'a jae reta jei iyupe
ipia pe: ‘Yaico mburuvicha guasu reta yugtuireco

rami. Yaico'd co cufia ime umano vaereta
yuguireco rami. Ndarau etei yandepiatiti’ —jei

reta, jei—.

8Jderamo penti ara pefio uyeyapota chupe reta
jeta mbaesusere. Outa chupe reta caruai. Jae reta
ipiatitita jare umanota. Jare jenta guasu opata
ocai. Echa'a yandeYa Tumpa udata reta jare
opaete mbaepuere guinoi —jei—.

9Jare ivi pegua mburuvicha guasu reta
ipiatitita jese jare uyaota, jatati uecha yave.
Echa'd jae reta uyapo aguasa joco pe, jare joco pe
yuguireco yave, uyerovia ete opaete mbaembae
jepi ete vae re.

10 Erei jae reta uyemboita mbiri tenta guasu giii,
aguiye vaerd uiporara jocua guasu tenta pegua
reta uiporarata rami. Jare jeita reta: ‘Paravete.
Babilonia penti tenta guasu tuicha ete vae co téi.
Penti ora pefio Tumpa uiporaraca chupe’ —jeita
reta, jei—.

11Tare opaete ivi rupi umaemee vae reta
ipiatitita jese jare uyaota. Echa'a ndarau ma quia
ogua imbaembae —jei—.

12Ndarau ma quia ogua mbaembae oro pegua
jare corepoti pegua jare ita ip0Ora ete vae reta
pegua, jare temimonde reta nieso ipdra ete vae
jare seda, jare temimonde pita vae reta, jare
mbaembae ivira icavi ete vae pegua. Ndarau ma
quia ogua mbaembae maemimba tuicha vae
elefante jee vae jdi pucu pegua jare ivira jepi ete
vae pegua jare cobre pegua jare fierro pegua jare
ita tanta ete vae pegua —jei—.

13Ndarau ma quia ogua mbaembae ipiche cavi
vae reta, jare vino, jare aceite, jare harina ipu ete
vae, jare trigo. Ndarau ma quia ogua mburica
reta, jare ovecha reta, jare cavayu reta, jare carro
reta, jare cuimbae reta, jare cufia reta —jei—.

14Babilonia pegua reta jecuaefio uipota
mbaembae jepi ete vae jare ipOra ete vae. Ndarau
etel ma guinoi jocua mbaembae icavi vae —]e1—

15 0gua reta jeta ete jocua mbaembae icavi vae.
Jaeramo jocua mbaembae umee vae reta icocatu.
Erei umaemee vae reta uyemboita mbiri
Babilonia gii aguiye vaera uiporara jocua tenta
guasu pegua reta uiporarata rami. Ipiatitita jese
jare uyaota —jei—.

16Jare jeita: ‘Paravete. Penti tenta guasu tuicha
ete vae co téi. Jare tenta guasu pegua reta
jemimonde reta nieso ipdra vae co. Omonde reta
temimonde pita vae reta jare ofiono reta iyee
mbaembae oro pegua jare ita ipdra vae reta
pegua’ —jeita reta, jei—.

17‘Icocatu ete reta. Erei penti ora pefio umicarfii
reta opaete imbaembae icavi vae’ —jeita reta,
jei—. Jare opaete chalana guasu iya reta jare

chalana guasu pe uparaviqui vae reta - opaete i
guasu rupi uguata umaemee vaera vae reta -
uyemboita mbiri Babilonia gui —jei—.

18Jare usapicaita reta tenta guasu jatati uecha
yave. Jare jeita reta: ‘Jocua tenta guasu tuicha ete
co téi opaete iru tenta guasu reta gii’ —jeita reta,
jei—.
reve. Jae reta ipiatitita uyao reve jare jeita:
‘Paravete. Penti tenta guasu tuicha ete vae co téi.
Jocua tenta guasu pegua reta ogua jeta
mbaembae jepi ete vae. Jderamo opaete chalana
guasu iya reta umaemee vae icocatu ma. Erei
penti ora pefio opa ma imbaembae’ —jeita reta,
jei—.

20 Piyerovia jese, ara pe pico vae. Pe reta co jae
temimondo reta jare Tumpa ifiee umimbeu vae
reta jare iru ufiefiono tee Tumpa peguara vae reta.
Echa'd Tumpa uiporaraca chupe reta, jae reta
uiporaraca peve ramo —jei.

21Jare penti angel ipirdta ete vae uipisi penti ita.
Tuicha co jocua ita umbaeso pipe vae rami co.
Jayave angel omombo ita i guasu pe jare jei:

—Jucuardita uyembai imambae ete jocua tenta
guasu Babilonia jee vae. Ndarau ye ma quia
uecha —jei—.

22Jare uyemimbi vae reta ndarau ye ma
uyemimbi joco pe. Jae ramifio vi uparaviqui vae
reta ndarau ye ma uparaviqui joco pe. Jae ramifio
vi umbaeso vae reta ndarau ye ma umbaeso joco
pe.

23Jae ramifio vi ndarau ye ma jendi joco pe
mechero. Jae ramifio vi ndarau ye ma quia

umenda joco pe. Echa'd umaemee vae joco pe
yuguireco vae reta uyembutuichacase iru vae
reta pe. Erei Babilonia pegua reta umbitavi
opaete ivi pegua reta paye reta uyapo vae pe —jei.
24Jare Babilonia pe ufievde Tumpa ifiee
umimbeu vae reta jugui jare iru ufiefiono tee
Tumpa peguara vae reta jugui. Opaete ivi pe
uyeyucaca vae reta jugui ufievde joco pe.

19

Ara peguareta umbiadora yandeYa Tumpa

1 Cuajaicue rupi ayandu jeta vae ara pe
Nugliinoi vae reta ifieedta reve jei:

—YandeYa tuyembiadoraca. Echa'a jae
yanembiasa. YandeYa Tumpa opaete mbaepuere
gﬁtinoi. Tuyembiadoraca opaete vae pe —jei
reta—.

2Jae upuruda afiete vae rupi jare jupi vae rupi.
Echa'd jae udajocua cufia iaguasa vae mbaepuere
tuicha vae guinoi vae. Echa'd jocua cufia uyapoca
mbaeyoa opaete ivi pegua reta pe aguasa uyapo
vae rupi. Erei Tumpa uiporaraca ma jocua cufia
pe)E jae uyucaca Tumpa jembiocui reta ramo —jei
reta.

3Jare jae reta jei ye:

—YandeYa tuyembiadoraca. Tatti uyupita
jaefio mai pegua.

4Jare jocua veinticuatro tenondegua reta jare
jocua irundi mbaembae icove vae reta uyeatica
jare umbiadora Tumpa iguapia pe uguapi oi vae.
Jae reta jei:

—Amén. YandeYa tuyembiadoraca.

5Jare ou penti fiee Tumpa iguapia giii jei:

—Pembiadora yandeYa Tumpa. Pe reta co jae
Tumpa jembiocui reta. Pe reta co jae sambiai reta
jare ucuacuaa vae reta uipiu reve umbiadora
Tumpa vae —jei.

6Jayave ayandu mbae ye. Jeta ete vae
uyemingueta fiugtiinoi echa cheve. Tanta jiapu i
guasu jiapu rami jare ara jiapu rami. Jare ayandu
jei:

—YandeYa tuyembiadoraca. YandeYa Tumpa
opaete mbaepuere giiinoi vae oporoyocui ma
—jei—.

7Yayerovia ete jese jare yambiadora. Echa'a ou
ma uvde Ovecha-rai umenda vaera jare
jembirecora vae uyeyapicatu cavi ma —jei—.

8Jare ufiemee jembirecora vae pe omonde
vaera penti temimonde nieso ipdra vae. Jocua
jemimonde iquia mbae jare ti asi. Echa'a jocua
nieso ipdra vae uyemijaanga jupi vae ufiefiono tee
Tumpa peguara vae reta uyapo vae re —jei.

Ovecha-rai umendata

9Jare penti angel jei cheve:

—Icuatia cuardi: Ovecha-rai umenda yave,
Tumpa uiparavota amocue vae ucaru vaera jae
ndive. Uyerovia eteta jocua reta —jei—. Cua fiee
Tumpa ifiee etei co —jei.

10Tayave che ayeatica dngel jovai ambiadora
vaera. Erei jae jei cheve:

—Aguiye chembiadora. Che vi ayeyocui Tumpa
pe, nde ndiyeyocui chupe rami. Che vi amimbeu
Jesus regua, yanderivi umimbeu jesegua rami.
Tumparfio embiadora. Echa'a Jesus regua
umimbeu vae reta umimbeu co Tumpa ifiee,



APOCALIPSIS 19:11 li APOCALIPSIS 19:16

Tumpa ifiee aracae umimbeu vae reta umimbeu
rami —jei.

Cavayu tivae re opo vae

H1Jare aecha ara uyepea oi. Jare aecha vi joco
pe penti cavayu ti vae. Jare opo cavayu re
yandeYa. Jaeco jecuaertio jei vae uyapo vae. Jae
co jecuaefio umimbeu cavi Tumpa regua vae. Jae
upuruda jupi vae rupi jare ufieraro jupi mbae vae
uyapo vae reta ndive.

12YandeYa jesa tata jendi oi vae rami co, jare
ifidca re glinoi jeta corona reta. Jare uyecuatia ol
jese penti tee. Jaefio uicuaa jocua tee. Mbaeti quia
ye uicuaa.

13Jare jemimonde tugiii pe ufiemipita vae co.
Jare jae jee co Tumpa Ifiee.

14Jare jeta ete vae yugiieru ara gui yandeYa
jaicue jeta ete sundaro reta rami. Opo reta
cavayu tivae reta re. Penti penti jemimonde
nieso ipoOra vae co. Tijare iquia mbae jocua
jemimonde.

15Jare yandeYa iyuru gii 0é penti quisepucu
jaimbe vae. Pipe uyucata jeta ivi pegua reta. Jare
oporoyocuita ipopoca fierro pegua pe.
Uiporaraca eteta opaete jovaicho reta pe. Echa'a
Tumpa opaete mbaepuere giiinoi vae pochi ete
chupe reta.

16Jare yandeYa jemimonde re jare iu re
uyecuatia ol penti tee. Jae co cua: “Mburuvicha
guasu reta Juvicha Guasu jare opaete vae iya reta
iYa.”

17Tare aecha penti dngel uyemboi oi guarasi re.
Jare jae ifieedta reve jei opaete giira uveve
Nuglinoi vae reta pe:

—Peyu piyembati. Tumpa opaete mbaepuere
gliinoi vae pemingaruta.

18 Peyu peu mburuvicha guasu reta jetecue,
jare sundaro reta juvicha reta jetecue, jare
cuimbae ipirdta ete vae reta jetecue. Peyu peu
cavayu reta jetecue, jare opo jese vae reta
jetecue. Peyu peu jeta ete cuimbae reta jetecue -
uyeyocui mbae vae reta jetecue jare uyeyocui
vae reta jetecue, sambiai reta jetecue jare
ucuacuaa vae reta jetecue —jei.

19TJare aecha jocua maemimba guasu jare ivi
pegua mburuvicha guasu reta jare opaete
isundaro reta uyembati ma fiugtiinoi ufierdro
vaerda cavayu re opo vae jare isundaro reta ndive.

20Jare uyepisica jocua maemimba guasu jocua
iru maemimba guasu jei umimbeu co Tumpa ifiee
upurumbitavi vaera vae ndive. Echa'd jocua
upurumbitavi vae tenonde yave uyapo miacafii
reta jocua maemimba guasu jovai, umbitavi
vaerd maemimba guasu imarca guinoi vae reta.
Echa'd jae reta umbiadora jocua maemimba
guasu jaanga. Jayave cua mocuireve
uyemomboca jecove reve tata guasu pe. Joco pe
jendi ol azufre.

217Tare opaete maemimba guasu isundaro reta
uyeyucaca cavayu re opo vae iquisepucu pe.
Echa'd jocua quisepucu 0é iyuru gui. Jare opaete
gliira reta uyemingapiita jetecue retare.

20

YandeYa oporoyocuita mil afio pegua

1Jare aecha penti dngel uglieyi ou ara giii. Jae
glinoi ivicua quipe ete vae illave, jare ipo pe
aecha penti cadena tuicha vae.

2Jare &ngel uipisi jocua maemimba guasu
tenonde aecha vae. Jae co jocua mboi aracae Eva
umingueta vae. Jae co afia guasu. Jee co Satanas.
Jare angel uipocua Satanas mil afio pegua.

3Jayave omombo ivicua quipe ete vae pe.
Jayave uyuquenda ivicua jonque jare ofiono jese
mbae aguliye vaerd quia ipuere uipea ye. Jucuarai
uyapo agliye vaerd Satands umbitavi ivi pegua
reta mil afio pegua. Erei mil afio opa ma yave,
Satanas uyeyoraca yeta michi pegua.

4Jare aecha guapia reta jare amocue vae joco
pe uguapi vae reta. Jare ufiemee chupe reta
upuruda vaera. Jare aecha Jesus regua umimbeu
ramo ufiedcasiaca vae reta. Echa'a jae reta
umimbeu Tumpa ifiee. Jae reta umbiadora'a
jocua maemimba guasu i guasu guii o€ vae, jare
umbiadora'd jaanga, jare mbaeti etei vi gliinoi
imarca isiva re jare ipo re. Jare jae reta icove ye
yugleru umanocue vae reta ipite gii jare
oporoyocui Cristo ndive mil afio.

5Jocua reta tenonde icove ye yuglieru
umanocue vae reta ipite giii. Erei iru umanocue
vae reta icove yevi'd jae reta ndive. Mil afio uasa
yave ramo icove ye iru umanocue vae reta.

6 Uyeroviata reta co tenonde icove yeta yugiieru
umanocue vae reta ipite gui vae reta. Echa'a
ufiefiono tee Tumpa peguara vae reta co. Jocua

mano mocuia ndarau ipuere jese reta. Jae reta
yuguirecota sacerdote retard, uyeyocui vaera
Tumpa jare Cristo pe. Jare oporoyocuita reta
Cristo ndive mil afio pegua.

7Jare mil afio opa ma yave, Satands uyeyoraca
yeta jare oéta jocua peresoriru rami vae gui.

8Jayave oota opaete ivi rupi umbitavi vaera
jeta ivi ambiembie pegua reta. Oota Gog pe jare
Magog pe. Jare umbatita jeta ete vae ufierdro
vaerad Cristo ndive. Jae reta jeta eteta co, ivicuiti i
guasu jembei pe ol rami.

9Jare aecha quirdi jae reta yugiieru opaete
Israel pegua reta iivi rupi jare uyere fiugiiinoi
jocua tenta guasu Tumpa uau vae re. Echa'a joco
pe yuguireco ufiefiono tee Tumpa peguara vae
reta. Frei Tumpa ombou tata ara giii, jare tata opa
uapi reta.

10Jare afia guasu umbitavi reta vae
uyemomboca tata guasu azufre jendi oI pipe vae
pe maemimba guasu jare jocua iru maemimba
guasu jel umimbeu co Tumpa ifiee upurumbitavi
vaerad vae fiugliinoi vae pe. Jare joco pe mbapi
reve uiporarata ara rupi jare pitu rupi jaefio mai
pegua.

Guapia tivae

11Jare aecha penti guapia tivae. Tuicha co.
Jare aecha vi guapia pe uguapi oi vae. tvi jare ara
opa osi jae jovai gui. Jare mbaeti ma ivi jare ara
jendara.

12Tare aecha umanocue vae reta uyemboi
fuglinoi Tumpa jovai. Sambiai reta jare
ucuacuaa vae reta uyemboi fiugiiinoi joco pe. Jare

uyepea oi libro reta. Jae ramifio vi uyepea oi iru
libro. Jocua libro uicuaaca quia tecove opa mbae
vae guinoi vae. Jare umanocue vae reta ufiedaca
penti penti uyapocue vae rupi. Echa'a penti penti
uyapocue vae uyecuatia oi libro reta pe.

13Jare i guasu umaefio opaete umanocue vae
pipe fiugliinoi vae reta re oé vaera chugui. Jare
mano jare cafiitei umaefio opaete umanocue vae
pipe fiugliinoi vae reta re oé vaera chugti. Jare
penti penti ufiedaca uyapocue vae rupi.

14Jare mano jare cafiitei uyemomboca tata
guasu pe. Cua co jae mano mocuia.

15Jare jee uyecuatia'ad jocua libro tecove opa

mbae vae pegua pe vae penti penti uyemomboca
tata guasu pe.

21

Ara ipiau vae jare ivi ipiau vae
1TJare aecha ara ipiau vae jare ivi ipiau vae.
Echa'ad ara tenonde ico vae jare ivi tenonde ico
vae mbaeti ma. Jae ramifio vi mbaeti ma i guasu.
ZJare che etei aecha jocua tenta guasu ufiefiono
tee Tumpa peguard vae - jae co Jerusalén ipiau
vae - ugieyi ou Tumpa o1 vae gui ara gui.
Uyeyapicatu ol penti cufiatai umendata vae rami.
3Jare ayandu penti fiee ara giii. Ifieedta reve jei:
—Mase, Tumpa ime ma ico ivi pegua reta ndive.
Jaeicota jae reta ndive. tvi pegua reta yuguiirecota
Tumpa imbaerd, jare Tumpa icota jae reta ndive.
Tumpa eteifio icota jae reta iTumpara —jei—.
4Jare Tumpa oyoeta opaete jesai reta. Ndarau
ye quia umano. Ndarau ye quia ipiatiti. Ndarau

ye quia uyao. Ndarau ye mbae jasi quia pe. Echa'a
mbaembae tenonde ico vae reta mbaeti ma —jei.
>Jare Tumpa uguapi ol iguapia pe jare jei:

—Ayapopiauta opaete mbaembae.

Jayave jae jei cheve:

—Cua icuatia. Echa'a chifiee afiete co. Opaete
vae ipuere guirovia catu —jei.

6Jare jei vi cheve:

—Uyeyapo ma. Che co jae Alfa jare Omega jee
vae. Che co jae tenondegua vae jare taicuegua
vae. Ime yave quia uipota i tecove opa mbae vae
pegua jou vae, tamee tou jepi mbae reve —jei—.

7Upurumiamiri vae reta pe ameeta imbaera
opaete mbaembae. Che etei aicota jae reta
iTumpara jare jae reta yuguirecota cherai retara
_]el_

8 Erei uquiye vae reta, jare giirovia mbae
Tumpa vae reta, jare pichn vae uyapo vae reta,
jare upuruyuca vae reta, jare iaguasa vae reta,
jare ipaye vae reta, jare umbiadora
tumpa-raanga vae reta, jare opaete iyapu vae
reta yuguiraata tata guasu azufre jendi ol pipe
vae pe iruvae reta ndive. Cua co jae mano
mocuia —jel.

Jerusalén ipiau vae

9Jare jocua siete angel siete copa tinee siete
mbaesusere taicuegua vae pe vae gliinoi vae reta
gli penti ou che ai vae pe jare jei cheve:

—Eyu cua pe. Taechaca ndeve Ovecha-rai
jembirecora vae.

10Jayave dngel chereraa Espiritu Santo
imbaepuere pe penti ivitu guasu re. tvate ete

jocua ivitu. Jayave uechaca cheve jocua tenta
guasu Jerusalén jee vae ugiieyi ou ara gii Tumpa
oivae gui. Jocua tenta guasu ufiefiono tee Tumpa
peguara.

11 Tumpa umbiyaruanda ma. Jare uvera penti
ita ipOra ete vae uvera rami. Ita ipOra ete vae
jaspe jee vae echa. Jocua jaspe jee vae jesdca
vidrio rami.

12Tare tenta guasu ufiequése vae tuicha jare
ivate, jare gliiinoi doce jonque. Jare jonque reta pe
Nuguinoi doce angel reta. Jare jonque reta re
uyecuatia flugliinoi Israel pegua reta jee. Echa'a
doce ati co jocua Israel pegua reta.

13 Guarasi 0@ vae coti tenta guasu jonque reta
mbapi co. Norte coti tenta guasu jonque reta
mbapi vi. Sur coti tenta guasu jonque reta mbapi
vi. Guarasi uique vae coti tenta guasu jonque reta
mbapi Vi.

14Jare tenta guasu ufiequése vae iguapica reta
doce co. Jare iguapica reta re uyecuatia fiugliinoi
Ovecha-rai jemimondo reta jee. Echa'd doce co
jocua Ovecha-rai jemimondo reta.

15Jare imiari cheve vae glinoi penti ivira oro
pegua umiaanga vaera tenta guasu jare jonque
reta jare ufiequése vae.

16Jare guarasi o€ vae cotijare norte coti jare
sur coti jare guarasi uique vae coti tenta guasu
uflequése vae oyovaque. Jare angel umiaanga
tenta guasu ivira pe. Jare ipucucue jare
ipiguasucue jare ivatecue oyovaque. Penti penti
cuatrocientos sesenta legua rupi.

17Tare dngel umiaanga tenta guasu ufiequése
vae. tvatecue ciento cuarenta y cuatro codo. Penti

cuimbae jendivanga uyemiaanga yave, jae co
penti codo. Echa'd jucuardi umiaanga angel.

18Jare tenta guasu ufiequése vae ita ipOra ete
vae jaspe jee vae pegua co. Jare tenta guasu etei
oro catuii. Jesdca vidrio rami.

19Tare tenta guasu ufiequése vae iguapica reta
ita ipOra ete vae pegua co. Uyuavi reta uyugtui.
Penti jaspe jee vae. Iru zafiro jee vae. Iru dgata jee
vae. Iru esmeralda jee vae.

20Tru 6nice jee vae. Iru cornalina jee vae. Iru
crisdlito jee vae. Iru berilo jee vae. Iru topacio jee
vae. Iru crisopraso jee vae. Iru jacinto jee vae. Iru
amatista jee vae.

217are jocua doce tenta guasu jonque reta doce
ita ipOra ete vae perla pegua co. Penti penti
onque uyeyapo penti perla gii. Jare tenta guasu
icalle reta oro catuii. Jesdca vidrio rami.

22Jare mbaeti etei Tumpa jo joco pe. Echa'a
yandeYa Tumpa opaete mbaepuere giiinoi vae
jare Ovecha-rai yugtiireco joco pe penti Tumpa jo
ipepica pe.

23Jare tenta guasu pegua reta ueca'a guarasi
jare yasi umiembipe vaerd. Echa'd Tumpa jare
Ovecha-rai jocua tenta guasu pegua reta jembipe
co.

24 Opaete ivi pegua reta uguata cavita joco pe,
tembipe oita ramo, jare ivi pegua reta juvicha
guasu reta yugueruta joco pe umbiadora vaera
Tumpea.

25Jare ndarau etei uyeyuquenda tenta guasu
jonque reta ara rupi. Jare ndarau vi pitu joco pe.

26Jare opaete ivi pegua reta yugiieruta joco pe
umbiadora vaera Tumpa.

27 Erei ndarau etei uique jocua tenta guasu pe
ipotave iquia vae jare ipotave pichii vae uyapo
vae jare ipotave iyapu vae. Jaefio Ovecha-rai
ilibro tecove opa mbae vae pegua pe jee
uyecuatia oi vae reta uiqueta joco pe.

22

1Tayave angel uechaca cheve i usiri vae iquia
mbae vae. Jesdca ete. Vidrio echa cheve. Tecove
opa mbae vae pegua co jocua i. O usiri Tumpa
jare Ovecha-rai iguapia gui.

ZJare tenta guasu icalle mbite rupi jare i usiri
vae jembei reta rupi fiugliinoi ivira tecove opa
mbae vae pegua reta. Jocua ivira ia doce uyuavi
vae reta co jare yaguiye opa yasi rupi. Jare ivi
pegua reta ipuere uiporu ivira joqui reta moara
aguiye vaerd imbaerasi.

3Jare ndarau ma oi yepipeyu ivi re. Echa'a
Tumpa jare Ovecha-rai iguapia oita joco pe. Jare
Tumpa jembiocui reta uyeyocuita chupe.

4Jare jae reta uechata Tumpa. Jare giiinoita
reta isiva re Tumpa jee.

5Jare ndarau pitu joco pe. Ndarau uiporu
mechero jare guarasi jembipe. Echa'd yandeYa
Tumpa umeeta chupe reta tembipe. Jare jae reta
oporoyocuita jaefio mai pegua.

Cristo ou yetaimambae

6Jare angel jei cheve:

—Cua fiee reta afiete co. Yandepuere yarovia
catu. Aracae yandeYa Tumpa uicuaaca

mbaembae ifiee umimbeu vae reta pe. Echa'd jae
ofiono tee reta iyupeguarad ifiee umimbeu vaera.
Jae ramifio vi yandeYa Tumpa chembou aicuaaca
vaerd jembiocui reta pe imambae uyeyapota vae.
Che co jae penti dngel Tumpa pe uyeyocui vae
_]el_

7‘Mase, aa yeta imambae’ —jei yandeYa, jei—.
‘Piyapo yave fiee cua tupapire pe fugiiinoi vae
reta, piyeroviata co. Echa'a cua fiee reta
umimbeu peve uyeyapota vae’ —jeli, jei.

8 Che etei aecha cua mbaembae jare ayandu vi.
Jare aecha jare ayandu yave, ayeatica angel cua
mbaembae uicuaaca cheve vae jovai ambiadora
vaera.

9Erei jae jei cheve:

—Agliye chembiadora. Che vi ayeyocui Tumpa
pe, nde ndiyeyocui chupe rami. Che vi amimbeu
Tumpa ifiee, yanderivi umimbeu rami. Echa'd jae
reta vi uyapo fiee cua libro pe uyecuatia oi vae
reta. Tumpafio embiadora —jei.

10Tare jei vi cheve:

—Emimbeu iru vae reta pe fiee cua libro pe
Nuguinoi vae reta. Echa'd cua fiee reta umimbeu
uyeyapota vae jare coifio ma ou uyeyapo vaera
_]el_

HTJupi mbae vae uyapo vae jecuaefio tuyapo
]up1 mbae vae. Jae ramifio vi pichii vae uyapo vae
jecuaefio tuyapo pichu vae. Jae ramifio vijupi vae
uyapo vae jecuaefio tuyapo jupi vae. Jae ramifio
vi ufiefiono tee Tumpa peguara vae jecuaefio
tufiefiono tee Tumpa peguara —jei—.

12 Mase, aa yeta imambae —jei yandeYa, jei—.
Jare ameeta opaete vae pe imbaera penti penti
uyapocue vae rupi—jei, jei—.

13 Che co jae Alfa jare Omega jee vae. Che co jae
tenondegua vae jare taicuegua vae —jei, jei—.

14 Piyapo yave yandeYa iporoyocui reta,
piyeroviata co. Echa'd piyapo yave, pepuereta
peu ivira tecove opa mbae vae pegua ia, jare
pepuereta pique jocua tenta guasu pe jonque
reta rupi —jei—.

15Echa'a tenta guasu pe ndarau uique Tumpa
ifiee ndive oyovaicho vae reta, jare ipaye vae
reta, jare iaguasa vae reta, jare upuruyuca vae
reta, jare tumpa-raanga reta umbiadora vae reta,
jare opaete iquiréi reve iyapu vae reta —jei.

16Jare yandeYa Jesus jei cheve:

—Che etei amondo penti angel cheve uyeyocui
vae umimbeu vaera peve cua mbaembae
upuruguiirovia vae uyembatimbati vae reta rupi.
Che co jae David lyipi jee vae. Che co jae David
ifiemofiaa reta pegua. Che co jae yasitata guasu
jembipe vae neimbove asi uyecuaa vae —jei.

177Jare Espiritu Santo jare Ovecha-rai ndive
umendata vae jei:

—Eyu.

Jare uyandu vae tei:

—Eyu.

[Ue vae ipuere ou cua pe. Ipotave vae ipuere
jouitecove opa mbae vae pegua jepi mbae reve.

18 Nee cua tupapire pe fiugliinoi vae reta
uicuaaca uyeyapota vae. Che amimbeu opaete
cua fiee reta uyandu vae reta pe cua: Ime yave
quia cua fiee reta ndive iru fiee reta umiiruta vae,

Tumpa umeeta chupe uiporara vaera susere cua
tupapire pe uyecuatia ﬁugﬁinoi vae reta.

19Jare ime yave quia fiee cua tupapire pe
fugliinoi vae reta uipotata umbai vae, Tumpa
ndarau umaerfio jese jou vaera jocua ivira tecove
opa mbae vae pegua ia. Ndarau vi umaefio jese
uique vaera tenta guasu ufiefiono tee Tumpa
peguara vae pe. Ndarau vi umaefio jese guinoi
vaera imbaerd mbaembae icavi vae cua libro pe
uyecuatia oi vae.

20 YandeYa umimbeu cheve opaete cua. Jae etei
jei:

—Afete c0, aa yeta imambae.

Yande yae:

—Amén. Eyu, yandeYa Jesus.

21YandeYa Jesus tumee ipiacavi opaete imbae
reta pe. Amén.

